
В Ё Р И  Ч Ё Р Е ,  Ы Л Т Ӑ Н  А ЛА С ЕМ . . .  '

К анашри вагонсем юсакан заводри чи 
чаплӑ ҫурта—культура дворецне 

пырса кӗрсенех, унӑн аслӑ та илемлӗ, яп- 
яка паркет урайлӑ, ҫӳлӗ мачча ҫумӗнчи 
капӑр люстрӑсем хӗвел пек ҫутатса тара
кан фойинче — малти пӳлӗмӗнче — эсир 
шӑкӑриех пысӑк сӑнӳкерчӗксем ҫакӑнса 
тӑнине куратӑр та, вӗсене йӗркипе пӑхса 
тухмасӑр иртсе кайма пултараймастӑр... • 

Пӗр стени ҫинче — заводри ветерансем. 
Вӗсем ӗнтӗ ҫамрӑк мар, пурте тенӗ пекех 
45—50 ҫулсене ҫитнӗ е унтан та иртнӗ. 
Урӑхла пулма та пултараймасть ҫав,— 
вӗсем кунта, Канаш ҫӗрӗ ҫине, пӗрремӗш 
пилӗкҫуллӑх пуҫлансанах килнӗ те, авал- 
хи станции отёр хутлӑ пӗчӗкҫеҫ йывӑҫ ҫур- 
тӗнчен пилӗк-ултӑ километрта, хӗвелту- 
хӑҫ енче сарӑлса выртнӑ пушӑ хирте пы- 
сӑк завод тума тытӑннӑ, Ун чухне ҫак 
ҫынсенчен нумайӑшӗн сухалӗсем: шӑтман



йӗкӗтсемпе ют ҫынна куҫран пӑхма хӑяй- 
ман хӗрсем кана пулнӑ. Ялсенчен тин кӑ- 
на пынӑскерсем, вӗсем нимӗнле ӑсталӑха 
та пӗлмен-ха; вёсен шӑмшаккисенче ик- 
сӗлми вӑй пулнӑ та чӗрисенче ырми-кан- 
ми ӗҫлес кӑмӑл вӗресе тӑнӑ ҫеҫ.

Пӗрисем састӑпсемпе ҫӗр чавнӑ, ӑна 
наҫилккесемпе аяккалла йӑтнӑ, лашасем- 
пе йывӑҫ, кирпӗч, чул, тимӗр турттарнӑ, 
теприсем пулас завод патнелле чугун ҫул 
юппи тунӑ, хӑйсене пурӑнма саваламан 
хӑмасенчен бараксем майлаштарнӑ, виҫ- 
ҫӗмӗшсем ҫав вӑхӑтрах завод корпусӗсе- 
не купалама тытӑннӑ.

Ҫапла пуҫланнӑ вёсен заводри пурнӑ- 
ҫӗ. Завода вӗсем чӑн-чӑнах та хӑйсен ал- 
лисемпе, хӑйсен вӑйӗпе, ҫан-ҫурӑмӗсем 
сӑрӑлтатакан пуличчен ӗҫлесе тунӑ, ӗҫ 
хыҫҫӑн каҫхнне бараксене таврӑнсан апат 
ҫинӗ чух алӑри кашӑк та чӗтренӗ вёсен, 
ҫинӗ-ҫимен вара тӳрех каска пек йӑван- 
са, ним пӗлми ҫывӑрса кайнӑ. Кӑна эпӗ 
ним пысӑклатмасӑр калатӑп, мӗншӗн те
сен ҫав ҫулсенче мана ҫак стройкӑра пул- 
са курма тӳр килнӗччӗ. Нимӗнле механи- 
заци те ҫукчӗ унта, грузовиксем те 
курӑнсах каймастчӗҫ, ҫынсем пур йывӑр 
ӗҫсене те хӑйсен вӑйӗпе кӑна тӑватчӗҫ. 
Вӑл вӑхӑтри строительсене хальхи экска-



ваторсемпе ҫӗр чавакан машинӑсем, шах- 
топодъемниксемпе башеннӑй крансем тё- 
лёкре те курӑнман ҫав! Ҫӗр хут йывӑрта- 
рах пулнӑ ун чухнехи ӗҫ, анчах ҫӗршыв 
сӑн-сӑпатне тӗпрен улӑштарса ҫӗнӗ, со- 
циализмла пурнӑҫ тума тытӑннӑ халӑхӑн 
хастарлӑхӗ пур йывӑрлӑхсене те ҫӗнтерсе 
пынӑ...

Ҫав ҫӗнтерӳҫӗсен, хисеплӗ ҫынсен ырӑ 
сӑнӗсене эрешлӗн кӑларса ҫакнӑ та ёнтӗ 
культура дворецӗнче. Завода туса пётер- 
се хута янӑ хыҫҫӑн вӗсем цехсене ӗҫлеме 
куҫнӑ, ҫирӗм пилӗк ҫул хушшинче ӳсӗм 
хыҫҫӑн ӳсӗм туса пынӑ, нумайӑшӗ произ
водство командирӗсем пулса тӑнӑ, заво
да ӗҫлеме пыракан ҫамрӑксене ӑсталӑха 
вӗрентнӗ, лайӑх та шанчӑклӑ кадрсем 
хатӗрленӗ.

Вӗсене, ҫав кадрсене, хальхи вӑхӑтра 
заводӑн производство программине яла- 
нах ирттерсе тултарса пыракансене, 
пултаруллӑ инженерсемпе техниксене, 
изобретательсемпе радионализаторсене, 
коммунизмла ӗҫ ударникӗсене, комму- 
низмла ӗҫ бригадисен членӗсемпе вӗсене 
ертсе пыракан бригадирсене — заводри 
иккӗмӗш ӑрӑва эпир фойери тепӗр стена 
ҫинче куратпӑр. Вӗсем ӗнтӗ паянхи пысӑк 
та хастарлӑ коллективӑн ҫав тери ҫирӗп



шӑнӑрӗ, ӑна ялан малалла туртакан, ҫӳ- 
лелле ҫӗклекен хӑватлӑ вӑй пулса тӑраҫҫё.

Виҫҫӗмӗш стена ҫинче вара — чи хисеп- 
лисенчен хисеплисем, заводра нумай дул- 
сем хушши пӗтӗм чуна парса ӗҫленипе 
пысӑк ҫитӗнӳсем тунӑшӑн чаплӑ награда- 
сем — орденсемпе медальсем илме тивӗҫ- 
лӗ пулнисен сӑнӗсем...

Вӗсем хушшинче, пӗрремӗш вырӑнта, 
Социализмла Ёҫ Геройӗ Семен Павлович 
Никитин сӑнӗ. Унӑн кӑкри ҫинче — Ыл- 
тӑн Ҫӑлтӑр, Ленин орденӗ.

Эпир ун умӗнче вӑрахчен тытӑнса тӑ- 
ратпӑр. Укерчӗк ҫинчен хурарах сӑнлӑ, 
типшӗмрех питлӗ, лӑпкӑ та сӑпайлӑ ҫын 
пӑхать. Пирӗн енчи пек каласан, ку ҫын 
пурнӑҫра питӗ кунӗ пулассӑн туйӑнать. 
Тем тесен те, вӑл шавлама, тавлашма 
юратакан «йӑхран» мар. Хӑй тунӑ еҫсем- 
пе мухтанасси ҫинчен сӑмах та пулма 
пултараймасть унӑн. Кайран пӗлтӗмӗр — 
чӑнах та ҫавӑн пек иккен. Тӗлёнмелле 
сӑпайлӑ ҫын ҫак Семен Павлович. Ҫав 
вӑхӑтрах ӑна «лӑпкӑ ҫын» тени пӗрре те 
тӗрӗс пулмасть. Вӑл питӗ канӑҫсӑр, лӑп- 
ланма пӗлмен ҫын. Анчах ҫакна тӗрӗс ӑн- 
ланас пулать: ӗҫре канӑҫсӑр вӑл, ӗҫре 
лӑпланма пӗлмест, пӗрмай шырать, тӗп- 
чет, пӗрмай ӗҫе ҫӑмӑллатмалли, ӑна ту-



хӑҫлӑрах тумалли майсем ҫинчен шухӑш- 
лать, хӑйӗн шухӑшӗсене пӗрмай ӗҫре 
тӗрӗслесе пырать те —- мӗн шыранине ту- 
пать-тупатех, хӑй мӗн ӗмӗтленнине 
тӑватех.

Вӑл ҫавӑн йышши ҫын пулни ҫинчен 
пире пурте пӗр пекех каларӗҫ—заводри 
парти комитетӗнче те, заводӑн главнӑй 
инженере те, кунти хаҫатра ёҫлекенсем 
те, Семен Павлович хӑй шухӑшласа кӑ- 
ларса хӑй аллипе тунӑ ӗҫ хатӗрӗсемпе 
усӑ куракан бригадирсем те, ахаль рабо- 
чисем те.

— Лайӑх ҫын, ҫав тери ӑста токарь,, 
ывӑнма пӗлмен рационализатор, ун пек- 
ки пирӗн пӗтӗм завочӗпе те урӑх ҫук,— 
теҫҫӗ вӗсем.— Ёҫ Геройӗн хисеплӗ ятне 
тивӗҫлипех панӑ ӑна!..

* * *

П аттӑрсем «пӗлӗт ҫинчен ӳкмеҫҫӗ», 
ӑнсӑртран та пулса тӑмаҫҫӗ, вӗсем 

пирӗн халӑх хушшинче, вӑл пулӑшнипе, - 
аслӑраххисем, пурнӑҫа ытларах пӗлекен- 
нисем вӗрентнипе ӳссе ҫитӗнеҫҫӗ. Вёсен 
кун-ҫулӗ пур чухне те тап-такӑр пулать 
теме ҫук, хӑшӗсен умне тепӗр чух ни- 
мӗнле те ҫӗнтерме май ҫук пек туйӑнакан 
йывӑрлӑхсем те тухса тӑраҫҫӗ. Вӗсене



ҫӗнтерме, ҫул ҫинчи тумхахсем урлӑ сик- 
се каҫма вӑй та нумай кирлӗ пулать,— 
ҫав вӑя, хастарлӑха пирӗн ҫынсене Ком- 
мунистсен партийӗ парать. Парти ҫынсе- 
не ҫӗклет, ҫунатлантарать, малалла кай- 
малли ҫулсене кӑтартать, вӗрентет, ӗмӗт- 
леннӗ ёмӗчӗсене тултарма пулӑшать. Ҫа- 
вӑнпа та ӗнтӗ паттӑрсем ҫинчен каласа 
панӑ чух вёсен кун-ҫулӗ мӗнлерех пулни, 
вӗсем хӑйсен чи пысӑк ҫитӗнӗвӗсем патне 
епле майпа ҫитни ҫинчен асӑнмасӑр ирт- 
ме ниепле те май килмест.

...Семен Павлович Никитинран вӑл то
карь ӗҫне мӗнле вӗренсе пыни, епле 
майпа ҫакнашкал ӑста токарь пулса тӑни 
ҫинчен ыйтса пӗлме пуҫласан, вӑл тӳрех, 
ним тытӑнса тӑмасӑрах:

— Аттерен килнӗ ку,— тет.— Атте ти- 
мӗрҫӗ пулнипе, эпӗ мӗн пӗчӗкренпех 
тимӗр-тӑмӑр хушшинче ӳснӗ те тимӗртен 
ӑна-кӑна тума хӑнӑхса пынӑ...

Ашшӗ унӑн чӑнах та питӗ пултаракан 
тимӗрҫӗ пулнӑ-мӗн. Унӑн лаҫҫинче сун- 
талпа вӗркӗч кӑна мар, токарнӑй станок 
та пулнӑ, вӑл ун чухнехи вӑхӑтшӑн сама- 
ях кӑткӑс япаласем тума пултарнӑ. 
Ахальтен мар пӗрремӗш тӗнче вӑрҫине 
кайсан та, граждан вӑрҫи вӑхӑтӗнче те 
вӑл фронтра хӗҫпӑшал юсакан мастер



пулса ӗҫленӗ... Пулаҫҫӗ вӗт-ха халӑх 
хушшинче ҫавӑн пек хӑйсем тёллӗн вӗ- 
реннӗ ӑстаҫӑсем, тем тума та пултаракан 
ылтӑн алӑллӑ ҫынсем! Семен ашшӗ 
Павел Иванович — шӑпах ҫавӑн пекки- 
сенчен пӗри пулнӑ: тимӗрҫӗ те пулнӑвӑл, 
столяра та пултарнӑ, кӑмакасем те хитре 
купаланӑ. Семен Павлович кӑмӑллӑк 
кулса каласа парать:

— Аттен виҫӗ ывӑл пулнӑ, вӗсене вӑлу 
пурлӑх вырӑнне, кашнинех хӑйӗн пӗрер 
специальноҫне парса хӑварнӑ: аслине 
кӑмака тума вӗрентнӗ, мана, вӑталӑхне„ 
слесарь-токарь пулма, чӑн кӗҫӗннине — 
столяр ӗҫне хӑнӑхтарнӑ. Аттерен пире 
ҫавӑн пек «капитал» ҫеҫ юлнӑ, анчах 
уншӑн эпир пӗрре те кӳренместпӗр...

— Ачисене ӑсталӑха вӗрентни, чӑн-чӑн 
ӗҫҫыннисем пулма хӑнӑхтарни вӑл — 
хальхи вӑхӑтра чи пуян наследство 
пуль? — тетпӗр эпир.

— Эпӗ хам та ҫапла шутлатӑп ҫав,— 
килӗшет Семен Павлович. — Ҫын пӗр- 
пӗр ӗҫе лайӑх вӗренсе, пурнӑҫра пӗтӗм 
вӑйне ҫав ӗҫе панине нимӗн те ҫитмест...

Ялта пурӑннӑ чухнех, саккӑр-тӑххӑр- 
тах Семен пуринчен ытла токарнӑй ста- 
нока юратса пӑрахнӑ, кӳршӗ хӗрачисем 
валли пит хитре йӗкесем касса кӑларнӑ,

»



хӑй ӑссӗн тума тытӑннӑ йывӑҫ велосипед 
«деталӗсене» майланӑ. Ашшӗ ӑна чарман, 
ывӑлӗ ӗҫе юратнӑшӑн савӑннӑ кӑна, ан- 
чах ӗҫлемелли хатӗр-хӗтӗрсене пӑсса 
пӑрахсан е ҫӗмӗрсен хӗрхенсех тӑман 
вара — самаях хытӑ лектернӗ.

— Тен, ҫавӑнпах та-и, эпӗ кайран та 
лнструментсене питӗ юратса, тирпейлӗ 
тыткалакан пултӑм,— кулса илет Семен 
Павлович,— атте шкулӗ усӑллӑ пулнӑ 
пулмалла...

Вӑтӑр тӑваттӑмӗш ҫулта Тутар респуб- 
ликинчи Чӗркӗн ялӗнчи колхоз тимӗрҫи 
Павел Иванович Никитин хӑйӗн вунвиҫӗ 
ҫулхи вӑталӑх ывӑлӗпе, Ҫеменпе, Кана
т а  килсе ҫитнӗ — виҫӗ кун ытла ҫуран 
утнӑ вӗсем. Вагонсем юсакан завод пул- 
ман-ха ун чух, ӑна тин ҫеҫ тунӑ, тимӗрҫӗ 
валли майлӑ ӗҫех тупӑнман, ҫавӑнпа та 
вӑл малтанлӑха депона вырнаҫнӑ. Ҫулта- 
лӑкран Никитинсен пӗтӗм килйышӗ куҫса 
килнӗ, ашшӗ заводра слесарь-инструмен
тальщик пулса тӑнӑ. Ҫул хыҫҫӑн ҫул 
иртнӗ, Ҫемен шкулта вӗреннӗ, анчах сак- 
кӑрмӗш класс хыҫҫӑн тек вӗренме мӑй 
килмен.

— Завода пыратӑн пуль, ывӑлӑм, ӗҫе 
хӑнӑхса юл хам пур чухне,— тенӗ ватӑл- 
ма пуҫланӑ ашшӗ.



Вара вунҫиччӗ ҫине тин ҫеҫ пуснӑ 
Ҫеменшӗн урӑхла «университетсем» пуҫ- 
ланнӑ. Малтан вӑл ашшӗне пулӑшакан- 
ни, «слесарь подручнӑйӗ» пулнӑ, анчах 
хӑй мӑннисемпе танах ӗҫленӗ. Ҫулталӑк 
хушшинче Ҫемен лайӑх слесарех пулса 
тӑнӑ та, ӑна хӑй тӗллӗн ӗҫлеме, пневма
тически (сывлӑш пуснипе ӗҫлекен) ин- 
струментсем юсанӑ ҫӗре куҫарнӑ. Ку ӗҫ 
самаях кӑткӑс пулнӑ, ҫавӑнпа та, ватӑ 
мастерсенчен вӗренсе пынисӗр пуҫне, 
кӗнекесем вулама тивнӗ, унсӑрӑн ниепле 
те май килмен.

— Техникӑлла кӗнекесене юратасси, 
вӗсене пухса пырасси ҫавӑн чух пуҫланса 
кайрӗ те манӑн,— аса илет халь Семен 
Павлович.— Нумай вулаттӑм...

Тӗрлӗрен справочниксем, техникӑлла 
инструкцисем ҫеҫ мар пулнӑ ҫамрӑк ра- 
бочи аллинче. Вӑл тӗнчери техникӑна ма- 
лалла аталантарассишӗн нумай ӗҫленӗ, 
наллӑ изобретательсен пурнӑҫӗсемпе ин- 
тересленме тытӑннӑ — Микель Анджело- 
па Леонардо да Винчи, Эдиссонпа Джемс 
Уатт ҫинчен те, Ползуновпа Попов* ҫин- 
чен те кӗнекесем тупа-тупа вуланӑ. Шӑп

* Италире, Англире тэта Российӑра тӗрлӗ 
ӗмӗрсенче пурӑннӑ чаплӑ изобретательсем



та ӗнтӗ ҫавсен пурнӑҫӗпе, вёсен ӗҫӗсемпе 
паллашнӑ хыҫҫӑн унӑн чӗринче хӑйӗн те 
ҫӗнӗ япаласем, ҫӗнӗ инструментсем, ӗҫе 
ҫӑмӑллатмалли майсем шухӑшласа тупас 
кӑмӑл ҫӗклене пуҫланӑ...

Хӑй куллен туса пыракан ӗҫ ӑна ҫите- 
лӗксӗр пек туйӑннӑ. Мӗншӗн-ха унӑн сле
сарь кӑна пулмалла? Заводра темӗн 
тӗрлӗ специальноҫсене те вӗренме пулать 
вӗт-ха! Халӗ, ҫамрӑк чӳх вӗренсе юлма- 
сан, хӑҫан вӗренес-ха тата?

Завод вӑрӑммӑн кӑшкӑртса, смена 
пӗтни ҫинчен пӗлтерет. Ҫынсем васкасах 
аллисене, пит-куҫне ҫӑваҫҫӗ, ҫи-пуҫӗсене 
тирпейлеҫҫӗ те васкасах килӗсене тухса 
каяҫҫӗ, анчах вунсакӑр ҫулхи Семен 
Никитин цехрах юлать те токарь ӗҫне 
вӗренет. Тимлӗн, ҫине тӑрса, вӑйне те, 
вӑхӑта та шеллемесӗр вӗренет... Анлан- 
ма май пуррине хӑех «ҫӗнтерсе илет», 
йывӑртарах пулсан — опытлӑ рабочисем 
патне ним именмесӗрех пырса ыйтать.

— Тархасшӑн, каласа пар...
Унтан, ӑсталӑхӗ ӳснӗ май, хӑй те вӗ- 

рентме тытӑнать. Пневматически инстру- 
ментсемпе ӗҫленӗ чух та, унтан газосва- 
рочнӑй инструментсене юсанӑ ҫӗре куҫсан 
та тӑтӑшах пулӑшать вӑл хӑйӗн юлта- 
шӗсене,— унӑн «ученикӗсенчен» хӑшпӗри-



сем хӑйӗнчен икӗ хут та аслӑрах пулнӑ, 
ҫапах та ҫамрӑк рабочи вӗрентнисене 
вӗсем хапӑлласах йышӑннӑ.

Анчах Семен Никитин ҫав хушӑра хӑй 
те вӗренме чарӑнман. Аста токарь пулса 
ҫитсен те, вӑрҫӑ вӑхӑтӗнче ӑна, ҫирӗм ик- 
кӗри каччӑна, инструментальнӑй цехри 
механически уйрӑмӗн мастерӗ тусан та 
хӑйӗн пӗлӗвӗсене тӑтӑшах ӳстерсе пынӑ 
вӑл. Кашни пушӑ минутрах кӗнекесем 
вуланӑ, ӗҫе лайӑхлатмалли, продукци ыт- 
ларах та лайӑхрах туса кӑлармалли 
майсем шыранӑ". Унӑн вӗри чӗри нихҫан 
та лӑпланма пӗлмен...

* * *

В ӑрҫӑ вӑхӑтӗнче, ытти пур ҫӗрти пекех, 
заводра та йывӑрлӑхсем сахал мар 

пулнӑ. Ёҫ хатӗрӗсем, тӗрлӗ инструмент- 
сем кивелсе нумайӑшӗ юрӑхсӑра тухнӑ. 
Ҫӗннисене нихҫан та илсе пырайман, ҫа- 
вӑнпа та киввисемпех — вӗсене юсаса 
ҫӗнетсе — майлашмалла пулнӑ. Пневма
тически уйрӑмра, сӑмахран, пӗр вӑхӑтра 
клепальнӑй мӑлатуксем ҫитменни хӑш- 
кӑлтарнӑ. Ҫав мӑлатуксене ниҫтан та ил- 
ме ҫуккипе, вӗсене заводрах тума шутла- 
нӑ. Анчах ӗҫсем ӑнман, лайӑх ӗҫлекен 
мӑлатуксем пулса ҫитеймен. Ҫак ӗҫе

и



Семен Павлович хутшӑннӑ. Ҫӗр ҫывйрма- 
сӑр шухӑшланӑ, ун пек те, кун пек те 
туса пӑхнӑ. Юлашкинчен вара тӑрӑшни 
сая кайман — ҫамрӑк изобретатель завод 
валли сывлӑш пуснипе ӗҫлекен пит лаййх 
мӑлатуксем тумалли май шыраса тупнй- 
тупнах.

Ҫав йывӑр ҫулсенчех заводри литейнйй 
иехра, тёрлёрен тёрлё детальсем шйрат- 
са кйларнй ҫӗрте, тепёр питё кансёр япа- 
ла пулнй: шйратмалли формйсем туна 
ҫӗрти тйпрапа хйййра алй вййёпе, авйрлй 
каскасемпе чыша-чыша хытарнй. Пёр ен- 
чен, ку ӗҫ питё йывйр пулнй, тепёр енчен 
тйпра пёр пек тикӗс хытман, ҫавӑн пирки 
час-часах формйсем те тикёсех пулса 
тухайман.

Ҫакна кура, Семен Павлович пысйк 
шухйша кайнй:

— Неушлё вара ҫынсен ӗҫне ҫймйллат- 
ма май ҫук?

Пёр эрне ытла ҫӗмӗрнӗ -ҫак шухйш 
унйн пуҫне... «Шыракан тупатех» тенё 
пек, хальхинче те ӗҫ йнйҫлӑ пулса тухнй: 
вйл детальсем шйратмалли формйна 
пневматически майпа хытармалли мел 
шухйшласа кйларнй...

Малтанхи ӗҫсем ҫавйн пек йнни ҫамрак 
рационализатор-изобретателе ҫунатлан-



тарсах янӑ. Тинех хайхи чӑн-чӑн ӗҫ пуҫ- 
ланать унӑн, кӑмӑла тултаракан, чуна 
савӑнтаракан ӗҫ!..

Ҫакӑнтан пуҫласа, унӑн творчествэлла 
шухӑшӗ хытӑран хытӑ ӗҫлеме тытӑннӑ, 
вӑл кашни ҫулах темиҫешер паха сӗнӳ 
панӑ, вӗсене пурнӑҫа кӗртессишӗн ырми- 
канми ӗҫленӗ.

Смена пӗтсен цехри юлташӗсем киле 
каяҫҫӗ, анчах Семен Павлович, темиҫе 
ҫул каялла токаре «вӑрттӑн» вӗреннӗ 
чухнехи пекех, пӗр пӗччен тӑрса юлать 
те — хӑйӗн станокӗ умне пӗшкӗнсе тем- 
скер виҫет, шутлать, касать, мотора пӗр- 
ре ӗҫлеттерет, тепре чарса лартать, унтан 
каллех хута ярать...

— Ҫемен, кил ҫинчен мантӑн-им эсӗ? 
Атя, кайрӑмӑр!— чӗнет ӑна цехра каярах 
юлнӑ рабочисенчен хӑшӗ те пулин.

— Ҫук-ха, пӗр пӗчӗк ӗҫ пур...— аллппе 
сулса илет Никитин, станок ҫумӗнчен 
уйрӑлмасӑрах.

Анчах вӑл тӑвакан «пӗчӗк ӗҫсем» пӗр- 
ре те пӗчӗк пулман, вӗсем завода, про- 
изводствӑна питех те пысӑк усӑ кӳмелли 
ӗҫсем пулнӑ...

Завод управленинче пире Семен Пав
лович тӑратнӑ сӗнӳсен списокне туса па- 
чӗҫ. Ҫав списокра пурӗ вӑтӑр сӗнӗве яхӑн,



вӗсем пурте тенӗ пекех ӗҫе кӗнӗ, произ- 
водствӑна лайӑхлатма, продукци туса 
кӑларассине хӑвӑртлатма, рабочисен ӗҫ- 
не ҫӑмӑллатма пулӑшнӑ, завода сахал 
мар усӑ кӳнӗ.

Никитин сӗнӗвӗсем кӑткӑс, техникӑпа 
ҫыхӑнман е ӑна сахалтарах пӗлекен ҫын- 
сем вӗсене ӑнланма та пултараймаҫҫӗ, 
ҫавӑнпа эпир вӗсем ҫинче чарӑнса та 
тӑмӑпӑр, анчах вӗсенчен хӑшпӗрисем* 
пирки каласах килет.

Заводра вагонсене юсама хатӗрлекен 
цех пур. Кӗскен ӑна ЦПВ теҫҫӗ,— цех 
подготовки вагонов. Кивелнӗ, аманса 
пӗтнӗ вагонсене малтан тулта «ҫарамас- 
лантараҫҫӗ» — вёсен йывӑҫран тунӑ па- 
йӗсене пурне те сӗвсе илеҫҫӗ, кузовӑн 
тимӗр пайӗсем ҫеҫ юлаҫҫӗ. Вара вагонӑн 
тимӗр «скелетне» ҫав ЦПВ-на илсе кӗр- 
теҫҫӗ. Анчах ҫав «скелет» пайӗсем пурте 
тенӗ пекех кукӑрӑлса, пӑрӑнса, авӑнса 
пӗтнӗ,— вагон капитальнӑй ремонта кӗ- 
риччен вунӑ ҫул хушши чупать вӗт-ха, 
ҫав хушӑра вӑл тем те тӳсет, тем те 
чӑтать, ҫавӑнпа унӑн тимӗр-хурҫӑран 
тунӑ пайӗсем те аманса пӗтнинчен тӗлӗн- 
мелли ҫук.

Ҫав аманнӑ пайсене ЦПВ-ра пурне те 
тӳрлетес, малтанхи виҫене лартас пу-



лать — пӗр авӑнчӑк та, нимле кукӑр- 
макӑр та ан юлтӑр. Питӗ йывӑр ӗҫ ку. 
Тӳрлет-ха эсӗ икӗ ывӑҫа та кӗмен тимӗр- 
сене!.. Анчах тӳрлетесех пулать, унсӑрӑн 
вагона юсасси пулмасть — пӗтӗм ӗҫ ҫа- 
вӑнтан пуҫланать.

Нумай ҫулсем хушши вагонсен ҫав 
аманса пӗтнӗ тимӗр пайӗсене рабочисем 
алӑ вӑйӗпе, тем йывӑрӗш мӑн мӑлатук- 
семпе ҫапа-ҫапа тӳрлетсе пурӑннӑ. Ни- 
мӗнле механизаци те пулман кунта, 
'пулассӑн та туйӑнман.

— Пёр вагон пайӗсене тӳрлетсе ҫите- 
риччен ҫитмӗл ҫичӗ тар юхса анатчӗ, ҫири 
кӗпесем пӑрса типӗтмелле лачкам шыв 
пулатчӗҫ,— теҫҫӗ ку цехра нумайранпа 
ёҫлекенсем.

Семен Павлович Никитинӑн производ- 
ствӑри ӗҫӗ ҫак цехпа нимӗн чухлӗ те ҫы- 
хӑнса тӑман. Вӑл инструментсене юсакан 
механически цехра ӗҫлет, унӑн ӗҫӗ — чи 
кӑткӑс инструментсене юсасси. Анчах 
ЦПВ-ри рабочисен ӗҫӗ мӗн тери йывӑр 
пулнине вӑл лайӑх пӗлнӗ. Унӑн пуҫӗнче 
вёсен ӗҫне кӑшт та пулин механизацилес 
шухӑш ҫуралнӑ.

— Ҫавӑн пек домкрат тӑвас пулать... 
Вагонӑн аманнӑ, кукӑрӑлса пӗтнӗ ҫӳлти 
тимӗр пайӗсене мӑлатуксемпе ҫапса мар,

домкратпа хӗссе пырса тӳрлетмелле пул- 
тар. Анчах вӑл домкрата, паллах, алӑ 
вӑйӗпе пӑрса ҫӗклемелле мар, ӑна авто- 
матла ӗҫлекен тумалла...

Вӑрахчен ӗҫленӗ вӑл ҫак домкрата тӑ- 
васшӑн. Хӑй тӗллӗнех чертежсем тунӑ, ӗҫ 
хыҫҫӑн цехра юлса тӗрлӗ-тӗрлӗ пайӗсене 
хатӗрленӗ. Вӗёем те ытла часах кирлӗ 
пек пулса тухман, вӗсене ун пек те, кун 
пек те улӑштарса пӑхма тӳр килнӗ. Сӑ- 
махран каласан, домкратӑн пӗр пайне, 
«воздухораспределитель» тенине, вӑл 
юрӑхлӑ пулса ҫитиччен, Семен Павлович 
вунҫичӗ тӗслӗ туса пӑхнӑ. Вунҫичӗ тӗслӗ! 
Эппин, унӑн ҫав деталӗ вунултӑ хутчен 
ӑнӑҫсӑр пулнӑ, анчах ывӑнма пӗлмен ра
ционализатор ҫав-ҫавах шырама чарӑн- 
ман, вунҫиччӗмӗшне тунӑ. Мӗн чухлӗ 
тӳсӗм, мӗн тери ҫирӗп кӑмӑл кирлӗ ҫавӑн 
пек ӗҫлеме!..

Юлашкинчен пневмогидравлически дом
крат, йывӑр цехри рабочисен ӗҫне тем 
териех ҫӑмӑллатакан ӗҫ хатӗрӗ пулса 
ҫитнӗ-ҫитнех. Ҫакӑншӑц рабочисем ӑна 
тем териех тав тунӑ.

— Маттур пирӗн Никитин, питӗ лайӑх 
пулӑшрӗ пире!..

Заводри инженерсем каланӑ тӑрӑх, 
Семен Павлович Никитин тунӑ пневмо-



гидравлически домкратпа хальхи вӑхӑтра 
вагонсем юсакан ытти заводсенче те — 
Барнаулта, Дарницӑра, Папасняра, 
Стрыйра тата ытти хӑшпӗр хуласенче те 
ӑнӑҫлӑ ӗҫлеҫҫӗ.

Унӑн авторне ку хыпар питё хёпёртет- 
терет...

...Завода пёр харӑсах пилӗк ҫӗнӗ ста
нок-автомат илсе пынӑ, вӗсенчен пӗри 
гайкӑсем туса кӑлараканни пулнӑ. Ан
чах та, пуансон текен хатӗрсем ҫитмен- 
нипе, ҫав станок вӑйӗпе ҫурри таран та 
усӑ курма май килмен. Инструменталь- 
щиксем ҫав пуансонсене станок валли 
кирлӗ чухлӗ\хатӗрлесе ҫитереймен. Заво
да ҫак «хурлӑхран» та Семен Павлович 
хӑтарнӑ. Вӑл сӗннипе «цанговый патрон» 
тенине тунӑ, вара пуансонсене темиҫе 
хут ытларах туса кӑларма май килнӗ 
те — автомат пӗрре те ӗҫлемесӗр тӑман.

Ҫакӑн пек тӗслӗхсем йӗркипех илсе 
кӑтартма пулать.

Кунсӑр пуҫне, заводри инженерсем 
ӑна хӑй ӗҫлекен станока универсаль- 
нӑй — пур ӗҫсене тума май паракан ста
нок туса хунӑшӑн питӗ ырлаҫҫӗ. Кун 
пирки заводра тухса тӑракан «Вагонник» 
хаҫатра та пӗрре кӑна мар ҫырнӑ. Хӑйӗн 
станокӗ валли вӑл, хӑй пуҫӗпе шухӑшла-

га тупса, хӑй аллипе вуншар ҫӗнӗ пайсем 
туса тултарнӑ. Вӗсем унӑн инструмент- 
сем хумалли ещӗкӗнче шӑкӑриех тӑраҫҫӗ. 
Кирлӗ пулнӑ таран ҫав пайсемпе усӑ 
курса, вӑл хӑйӗн станокӗ тума пулта- 
райман темӗн тӗрлӗ ӗҫ те тӑвать. Ёҫӗсем 
вӗсем калама та ҫук кӑткӑс, чӑркӑш — 
ун пек ӗҫсене заводра урӑх никам та 
тума пултараймасть. Ҫавӑнпа та чи кӑт- 
кӑс, миллиметрсен пайӗсемпе кӑна виҫме 
май килекен «ҫӳхе» ӗҫсем тумалла пул- 
сан, тӳрех Никитин патне пыраҫҫӗ.

— Семен Павлович, пӗтӗм шанчӑк сан 
ҫинче...

Семен Павлович нихҫан та туртка- 
ланса тӑмасть. Уншӑн пулсан — ӗҫӗ ин- 
тереслӗрех пултӑр кӑна. Ҫӗнӗ япалана 
туса ҫитериччен хуть те вунӑ хут пӑсса 
юсамалла пултӑр, анчах ӑна тӑватех 
вӑл. Нимӗнле йывӑрлӑхсем те хӑратмаҫ- 
ҫӗ ӑна. Ҫавӑнпах заводра пурте: «Пирӗн 
Никитинӑн аллисем — ылтӑн», теҫҫӗ...

* * *

Х ӑйӗнпе калаҫса ларнӑ чух Семен 
Павлович пире пӗр кулӑшла исто- 

ри каласа пачё.
— Вӑрҫӑ вӑхӑтӗнче пирён заводра 

эвакуированнӑй рабочисем чылайччӗ.



Пирён цехра та пурччё вёсем. Ун чухне 
эпё механически отделенинче мастер пул
са ӗҫлеттӗм. Пёр ватӑрах токарь питё 
ӑста ӗҫлетчӗ, тума хушнӑ детальсене 
ыттисенчен икё хут ытларах туса хатёр- 
летчё. Мёнле майпа? Ана эпё хам та пёл- 
местёмччё-ха ун чух. Пёррехинче, юриех, 
ҫав старик патне хыҫалтан пырса тӑтӑм 
та вӑл мӗнлерех ӗҫленине сӑнама тытӑн- 
тӑм. Пӗрре те ыттисем пек мар ӗҫлет ик- 
кен, питӗ тухӑҫлӑ майпа ӗҫлет. Ҫавӑнпа 
ӗҫӗ те ӑнать имӗш унӑн. Анчах тахӑш са- 
мантра эпӗ сӑнаса тӑнине асӑрхарӗ те 
ҫакӑ, йӑпӑр-япӑр ӗҫ мелне улӑштарчӗ, 
ыттисем майлӑ ӗҫлеме тытӑнчӗ. Кулӑшла 
та пулчӗ ку, тепӗр енчен тарӑхмалла та: 
старикӗн ӗҫри «секрет» пур иккен, вӑл 
ӑна тухӑҫлӑ ӗҫлеме май парать, анчах 
ҫав «секрета» никама та пӗлтересшӗн 
мар! Пулаҫҫӗ вӗт ҫавӑн пек этемсем — 
хӑйсемшӗн ҫеҫ тӑрӑшаҫҫӗ, производство, 
халӑх, государство интересӗсем вӗсем- 
шӗн — ниме те пӗлтермеҫҫӗ. Анчах эпир 
хамӑрӑн заводра ӗҫе лайӑхлатма пулӑ- 
шакан кашни ҫӗнӗ меслете, кашни паха 
опыта пурин хушшинче те хӑвӑрт- 
рах сарма васкатпӑр...

Ку тӗлӗшрен Семен Павлович хӑй те 
питё нумай усӑллӑ ӗҫсем тӑвать. Хӑйӗн



опытне, хӑйӗн ӑсталӑхне нийамран та 
пытарса усрамасть вӑл. Хӑйӗнпе пёр ста
нок ҫинче ылмашса ӗҫлекен сменщика, 
Александр Сергеевич Дмитриева, вӑл 
хӑйӗн пӗтӗм опытне пани ҫинчен кала- 
малли те ҫук ӗнтӗ. Дмитриев Семен П ав
лович хатӗрленӗ детальсемпе усӑ курма 
та вӗренсе ҫитнӗ, ун пекех кӑткӑс япала- 
сем тума пӗлет. Кунсӑр пуҫне, Семен 
Павлович иртнӗ ҫулта тепӗр ӑста рабо- 
чипе — Василий Андреевич Денисовпа 
пӗрле — хӑйсен цехӗнче ҫамрӑксене паха 
опыт памалли шкул организациленӗ, ун
та, ӗҫ хыҫҫӑн юлса, вунпилӗк ҫын та
ран вӗреннӗ. Ҫак шкулӑн усси пысӑк пул
нй. Ытти чух та, ӗҫленӗ вӑхӑтра хӑй 
патне пырсан та, Семен Павлович хуть 
те кама та пулӑшать, мӗн кирлине ӑнлан- 
тарса ярать, мӗншӗн тесен унӑн пӗтӗм 
ӗмӗчӗ — епле пулсан та производствӑна 
ҫӗклеме ытларах пулӑшасси, Тӑван ҫӗр- 
шыва усӑ кӳресси...

* * *П ирӗн халӑх ӗҫре малта пыракансе- 
не яланах хисеплет, вӗсене чыс- 

лать, шанать, вёсен ятне пур чух та ырӑ- 
па асӑнать. Хӑйсен чунне парса, тӳрӗ



кӑмӑлпа ӗҫлекенсем — пирӗн чи юратнӑ 
та хисеплӗ ҫынсем.

Ҫирӗм ҫул ытла заводра пултаруллӑ 
ӗҫлекен Семен Павлович Никитин ячӗ те 
кунта пысӑк хисепре. Рабочисем ӑна 
умлӑн-хыҫлӑн виҫӗ хут Канаш хула Со- 
вечӗн депутатне суйланӑ,— унта вӑл про- 
мышленноҫпа транспорттата  строитель
ство комиссинче ӗҫлет. Ана Хусан чугун 
ҫулӗн профсоюз комитетне суӳланӑ, 1960 
ҫулхи май уйӑхӗнчен пуҫласа вӑл — 
чугун ҫул ҫинче ӗҫлекенсен профсоюзӗн 
Центральнӑй комитечӗн членӗ.

Малта пыракан рабочи, канӑҫа пӗлмен 
рационализатор заводри пур обществӑл- 
ла ӗҫсене те хастаррӑн хутшӑнать, вӑл — 
«Вагонник» хаҫатӑн редколлеги членӗ, 
активлӑ рабкорӗ, час-часах цехсем тӑрӑх 
рейдлӑ бригадӑсемпе ҫӳрет, тӗрлӗ суй- 
лавсем вӑхӑтӗнче— агитатор. Паллах 
ӗнтӗ, кун пек ӗҫсене чи шанчӑклӑ та тӳрӗ 
кӑмӑллӑ ҫынсене ҫеҫ хушаҫҫӗ.

...Вунӑ ҫул каяллах чугун ҫул ҫинче 
ӗҫлекенсен профсоюзӗн Центральнӑй ко- 
митечӗпе Ҫул-йӗр министерства Семен 
Павловича чи лайӑх токарь ятне панӑ. 
Тепёр ҫулталӑкран вӑл чи лайӑх станоч
ник ятне илнё — ку хисеплё ята каллех 
Мускав панӑ. Икӗ хутчен унӑн ятне за-



водри Хисеп кёнеки ҫине кёртнӗ. Ҫул-йёр 
министерстви темиҫе хутчен те хисеп пал- 
лисемпе наградӑланӑ.

Хисеп хыҫҫӑн хисеп...
1959 ҫулхи августӑн пӗрремӗшӗнче 

вара заводра ытла та савӑнӑҫлӑ хыпар 
сарӑлнӑ:

— Семен Павлович Никитина СССР 
Верховнӑй Совечӗн Президиумӗ Социа- 
лизмла Ёҫ Геройӗн ятне памалла тунӑ!..

Каҫхи сменӑра ӗҫленипе, кун ҫинчен 
вӑл ыттисенчен кая юлса, хӑйне чун-чӗ- 
ререн, чи ырӑ кӑмӑлпа саламлама чупса 
пынӑ юлташӗсенчен тин пӗлнӗ. Малтан 
ӗненес те килмен унӑн: неушлӗ вара ҫав 
териех пысӑк хисеп тунӑ пулать ӑна Со
вет правительстви?..

— Ҫавӑн пек пуласса эпӗ пуҫа та ил- 
мен ҫав, ӗмӗтре те пулман ун пекки,— 
терӗ пире Семен Павлович.

Анчах ку тӗрӗсех пулнӑ-мӗн. Ҫав кунах 
ун патне СССР Ҫул-йӗр министрёнчен, 
Бещев юлташран телеграмма ҫитнӗ:

— Сире хисеплӗ ят панӑшӑн чунтан са- 
вӑнса саламлатӑп, ырлӑх-сывлӑх, ӗҫре 
тата пысӑкрах ҫитӗнӳсем тума сунатӑп...

. Темиҫе кунтан унӑн кӑкри ҫинче Ленин 
орденӗпе Ылтӑн Ҫӑлтӑр ҫиҫсе тӑнӑ.

Чӑваш ҫынни, ялти тимӗрҫӗ ывӑлӗ,



ахаЛь рабочи хамӑрӑн Тӑван ҫёршыврй 
чи пысӑк хисепе тивӗҫлӗ пулнӑ.

Тивӗҫлех пулнӑ ҫав, мӗншӗн тесен Се
мен Никитин, хӗрӳллӗ патриот, комму
нист, ырми-канми рационализатор, ӑста 
рабочи, хӑйӗн пӗтӗм вӑйне, хастарлӑхне, 
ӑсне, опытне Тӑван ҫӗршыва, тӑван халӑ- 
ха парать. Унӑн вӗри чӗрипе ылтӑн алли- 
сем хамӑрӑн юратнӑ ҫӗршыври комму
низм строительствинче малашне тата 
нумай-нумай усӑ кӳрӗҫ-ха!



ТЕЛЕЙ ТИМЁРҪИСЕМ
Мы —  кузнецы, и д у х  наш молод. 
Куем мы к счастию ключи..

( Юрӑран.)

М арш пек хаваслӑ, кӑмӑла ҫӗклентер- 
се яракан ҫак юрра эпё хёрёх 

ҫула яхӑн ӗлӗкрех юрланине астӑватӑп. 
Ун чухне эпир, пирвайхи пионерсем, тин 
ҫеҫ хӗрле галстуксем ҫакнӑччӗ те, Етёрне 
урамӗсем тӑрӑх кашни кун тенё пекех 
хӑмач ялавсем вёлкёштерсе, параппан 
ҫапса, мӗн вӑй ҫитнӗ таран хытӑрах кӑш- 
кӑрса юрлама тӑрӑшса утаттӑмӑр:

Мы — кузнецы, и д у х  наш молод...

Пионертан «ӳссе тухнӑ» хыҫҫӑн эпё ку 
юрра урӑх юрламан та пулмалла. Тен, 
унтанпа ӑла илтмен те-и. Ҫавӑнпа манса 
та кайнӑ. Анчах та Канашри вагонсем 
юсакан заводра ӗҫлекен пёр тӑван Де- 
ментьевсемпе паллашнӑ хыҫҫӑн, уйрӑ-



мах вёсен ашшӗн, тава тивӗҫлӗ ватӑ ти- 
мӗрҫӗ Сергей Семенович килӗнче пулнӑ 
хыҫҫӑн, ҫак тахҫан юрланӑ юрӑ темле 
хӑй тӗллӗнех аса килчӗ. Кӗвви те, сӑма- 
хӗсем те. Мӗншӗн ун пек пулчӗ-ши вӑл? 
Кун пирки эпӗ каярахпа каласа пама 
тӑрӑшӑп...

К анашри вагонсем юсакан завода, ман 
шутпа, темӗн пысӑкӗш тимӗр- 

ҫӗ лаҫҫи теме пулать. Кунта эсӗ хуть те 
ӑҫта пырсан та, хуть те хӑш цеха кӗрсен 
те, ҫынсем тимӗрпе те хурҫӑпа ӗҫленине 
куратӑн. Хурҫӑ-тимӗре мӗнле кирлӗ ҫап- 
ла вартаҫҫӗ, чутлаҫҫӗ, савалаҫҫӗ, сыпаҫ- 
ҫӗ, татаҫҫӗ, тӗрлӗ формӑсем ӑшне хурса 
лапчӑтаҫҫӗ — вагонсем валли нумай дул- 
сем хушши тӳсмелли ҫӗнӗ пайсем, деталь
сем тӑваҫҫӗ. Пёр цехра кӑна ҫынсем йы- 
вӑҫпа ӗҫленине тӗл пулатӑн — унта 
вагон урайӗсене сараҫҫӗ, стенисемпе 
маччисене тӑваҫҫӗ. Анчах та ку ӗҫ чӑн 
юлашкинчен пулса иртет.

Пурте пӗлеҫҫӗ: Канашри ҫак завод — 
пирӗн республикӑри чи малта пыракан 
промышленность предприятийӗсенчен 
пӗри. Ку ҫеҫ те мар: вӑл пӗтӗм Совет 
Союзӗнчи вагонсем юсакан заводсем



хушшинче те малти ретре тӑрать. Кунта 
продукци туса кӑлармалли плана ҫултан 
ҫул срокчен тултарса пыраҫҫӗ, планран 
ирттерсе, ҫӗршыври чугун ҫулсем валли 
темиҫешер ҫӗр вагон юсаса кӑлараҫҫӗ.

Питё ӗҫчен те хастарлӑ коллектив ку 
заводра, лайӑх ҫынсем питё нумай 
унта,— ҫавӑнтан килет те ёнтё завод 
ялан малти ретре пыни. Халё вёсенчен 
нумайӑшӗ коммунизмла ӗҫлекен брига- 
дӑсене пёрлешнё те ӗҫре ҫӗнӗрен ҫӗнӗ 
ҫитӗнӳсем тӑваҫҫӗ, тата нумайӑшӗ ҫав 
хисеплӗ те ответлӑ ята илме тивӗҫлӗ 
пулассишӗн кӗрешеҫҫӗ. Кунтан-кун са- 
рӑлса пырать ҫав пархатарлӑ, мухтава 
тивӗҫлӗ кӗрешӳ.

Ҫынсем ҫинчен каланӑ май, манӑн уй- 
рӑмах акӑ мӗне палӑртса хӑварас килет. 
Кашни цехрах тӗл пулатӑн вӗсене. Кунтз 
вӗсем тахҫанах, завода тин ҫеҫ купалама 
тытӑннӑ чухнех килнӗ те ӑна хӑйсен ал- 
лисемпе тунӑ, хӑшӗсем вуншар тӗслӗ ӗҫре 
пулса курнӑ, нихӑшне те тиркемен, заво- 
чӗ хӑвӑртрах пулса ҫиттӗрччӗ кӑна! 
Унтан вара ӗмӗрлӗхех кунта юлса тымар 
янӑ. Заводра 20—25 ҫул таттисӗр ӗҫленӗ 
хыҫҫӑн, ҫав ҫынсенчен чылайӑшӗ ватӑлнӑ 
та ӗнтӗ, пенсие куҫнӑ, совет законӗсен 
пархатарӗпе усӑ курса — ватлӑхра ка-



наҫҫӗ, анчах вёсен хушамачёсем заводра 
тӑрӑшса ӗҫлекенсен спискисенче хурал- 
ман,— ашшӗ-амӑшӗсем вырӑнне вёсен 
ывӑлӗсемпе хӗрӗсем тӑнӑ, вӗсем ашшӗ- 
сем пуҫланӑ ӗҫе малалла туса пыраҫҫӗ.

Кун пек тӗслӗхсем заводра сахал мар.
Пӗррехинче эпир заводра тухса тӑра- 

кан «Вагоннин» хаҫатӑн секретарӗ Иван 
Яковлевич Марковпа кунти ветерансем 
ҫинчен, пӗтӗм килйышӗпех заводра ӗҫле- 
кенсем ҫинчен сӑмах хускатрӑмӑр. Вӑл 
тӳрех эпӗ пӗлмен темле Дементьевсене 
асӑнчӗ.

— Тӗлӗнмелле килйыш!— терӗ вӑл.— 
Дементьевсем ҫинчен Кочетовӑн «Жур
бины» е «Братья Ершовы» романӗсем 
евӗрлӗ кӗнеке ҫырма та пулать, ним 
ӳстермесӗр калатӑп! «Дементьевсён ди- 
настийӗ», теҫҫӗ вӗсене хӑшпӗрисем. 
Тимӗрҫӗсен династийӗ. Аслашшӗ те ти- 
мӗрҫ пулнӑ, ашшӗ те,— вӑл пирӗн завод
ра ҫирӗм икӗ ҫул ӗҫленӗ,— халӗ унӑн 
виҫӗ ывӑлӗ — гладиатор пек паттӑрскер- 
сем!— пӗр цехра ӗҫлеҫҫӗ. Хӗрӗ те завод- 
р а х — рабочисен столовӑйӗнче, повар. 
Чӑн та чӑн ӗҫ ҫемйи ёнтӗ, совет ҫемйи!

Ҫак калаҫу хыҫҫӑнах эпӗ РКЦ-на 
(ремонтно-комплектовочнӑй цеха) кайса 
ҫав пӗр тӑван Дементьевсене шыраса



тупрӑм та, вӗсем мана ыран, вырсарни- 
кун, хӑйсен ашшӗ килне пыма хушрӗҫ.

— Канмалли кунсенче эпир яланах 
пёр-ик сехетлӗх те пулин аттепе анне 
патне пухӑнатпӑр, пымасан ҫиленеҫҫӗ 
стариксем, кичем пире сирӗнсӗр, ахаль те 
эрнипех курмастпӑр, теҫҫӗ...— кӑмӑллӑн 
кулса илчӗ Дементьев пӗр тӑвансенчен 
асли, Виктор.— Кӳрентерес килмест ват 
ҫынсене!

— Пит аван йӑла ку, — терӗм эпӗ.— 
Ваттисене яланах хисеплес пулать...

Ч ӑнах та ҫавӑн пекех иккен — халь 
заводра ӗҫлекен ырӑ ятлӑ Де- 

ментьевсен аслашшӗ те тимӗрҫ пулнӑ, ан
чах ҫемйине епле те пулсан выҫӑ лартас 
мар теое, пзчӑ лаҫран иртен п-уҫласа каҫ- 
чен тухмасӑр, лӑш курмасӑр ӗҫленипе 
чахоткӑпа чирлесе кайнӑ та хӗрӗх ҫула 
ҫитичченех вилнӗ. Унӑн аслӑ ывӑлӗ Сер
гей ун чухне вунтӑваттӑра, кӗҫӗнни, Фе
дор, ҫиччӗре пулнӑ. Ҫимелӗх ҫӑкӑр тупас 
тесе, Сергей урӑх тимӗрҫ патне кайса 
кӗрӗшнӗ (сунтал таврашӗнче ӗҫлеме аш- 
шӗнчен кӑшт вӗренкелесе юлнӑ вӑл). 
Кунӗпех вара йывӑр мӑлатук-кувалда 
ҫаврӑннӑ унӑн аллисенче.



— Каҫчен ура ҫинче тӑраймиех пулат- 
тӑм, киле ӳсӗр ҫын пек сулкаланса ҫи- 
геттӗм...— аса илет ватӑ Дементьев,

Уссе ҫитсен Сергей Семенович пёр 
хушӑ Донбаса кайса ӗҫлесе пурӑннӑ, 
унтан, тӑван ялне таврӑнса, тӑватӑ ҫул 
хушши колхоз тимӗрҫи пулнӑ, 1937 ҫул- 
та вара Канашри ҫак завода килнӗ те — 
урӑх ниҫта та хускалман. Заводра 
таттисӗр 22 ҫул хушши ӗҫленӗ хыҫҫӑн 
пенсие тухнӑ. Пурӗ хӗрӗх ҫул ӗҫленӗ вӑл, 
ҫитменнине тата ялан йывӑр ӗҫре, вут 
умӗнче, хӗртнӗ тимӗрпе хурҫӑ ҫумӗнче 
пулнӑ. Ҫав хушӑра пӗрре те сӑлтавсӑр 
ӗҫе тухманни пулман унӑн, никам та 
япӑх ӗҫлетӗн тесе каламан ӑна. Аҫтан 
сив сӑмах калатӑн-ха ҫулталӑк хушшин- 
че икё ҫул нормине тултаракан ҫынна?! 
Ана яланах тав тунӑ та тӗрлӗрен преми- 
сем, наградӑсем панӑ, ватӑлнипе канма 
каймалли вӑхӑт ҫитсен те завод управле- 
нийӗ хисеп грамоти парса, укҫапа преми- 
лесе ӑсатнӑ...

Ёҫе юратакан, пӗрмай ӗҫпе пурӑнакан 
ҫемьере наянсемпе харампырсем ӳсмеҫ- 
ҫӗ. Сергей Семенович килӗнче те ҫавӑн 
пекех пулнӑ. 1929 ҫултан пуҫласа, унӑн 
кашни виҫӗ ҫултах ачасем ҫуралса 
пынӑ — малтан виҫӗ ывӑл, унтан икӗ хӗр.



Сергей Семеновичпа унӑн мӑшӑрӗ Елена 
Алексеевна, упӑшки пекех вашават, ӗҫ- 
чен хӗрарӑм, хӑйсен ачисене нихҫан та 
ашкӑнса-иртӗнсе, «йытӑ хӑваласа» ҫӳре- 
ме паман, пурне те ҫамрӑклах ӗҫе хӑнӑх- 
тарнӑ. Ҫавӑнпа лайӑх ҫынсем пулса 
ӳснӗ те вӗсем, ҫавӑнпа пурте пысӑк ква- 
лификациллӗ ӑста рабочисем пулса тӑнӑ.

...Кӑнтӑрла ҫитеспе Сергей Семенови- 
чӑн пӗтӗм килйышӗ пухӑнса ҫитрӗ. Мал- 
тан асли, Виктор, хӑйӗн пӗтӗм ҫемйипе — 
арӑмӗпе, икӗ ачипе пырса кӗчӗ, унтан 
вӑталӑхӗ — Василий, вӑл та арӑмӗпе, 
ачипе. Часах кӗҫӗн ывӑлё Николай та 
хулхушшине кӗнекесем хёҫтерсе таврӑн- 
чӗ. Вӑл, ӗҫленӗ вӑхӑтрах каҫхи вӑтам 
шкулта вӗренекенскер, илемлӗ литерату
ра вулама питӗ юратать иккен. Хӗрачи- 
сем, Валяпа Галя, унчченех килтеччӗ, 
радиоприемнике пӑркаласа хаваслӑрах 
музыка шыратчӗҫ.

Сергей Семеновичӑн хӑй аллипе тунӑ 
пысӑках мар пӳрчӗ тулсах л ар ч ӗ— вун- 
икӗ ҫын вӗт-ха, кашнинех вырӑн кирлӗ.

— Ҫаксем пурте Дементьевсем-и ӗн- 
тӗ?— пӗлнӗ ҫӗртех ыйтнӑ пек турӑм эпӗ.

— Пурте, пурте хамӑрӑн,— йӑл кулса 
илчӗ Сергей Семенович.— Анчах та ку



пӗтӗмпех мар-ха, Дементьевсем татах 
пур... Хунавлӑ пирӗн йӑх!

Ҫав вӑхӑтра алӑкран лайӑх кӑна паль
то тӑхӑннӑ, хура уссиллё, лутрарах та 
патвар кӗлеткеллӗ, пӗр аллӑ ҫулсене 
ҫитнӗ ҫын кӗрсе тӑчӗ.

— Ак тата тепёр Дементьев, тепӗр 
тимӗрҫӗ ҫитрӗ!— терӗ Сергей Семено
вич. — Хывӑн, Федя, ирт малалла. Шӑ- 
пах апат тӗлне ҫитрӗн...

К у — кил хуҫин тӑван шӑлнӗ Федор 
Семенович Дементьев иккен. Ашшӗ вилнӗ 
чух ҫиччӗре кӑна пулнӑскер, вӑл та ура 
ҫине тӑрса «ҫын дуличчен» нумай терт 
курнӑ, таҫта та ҫитнӗ, анчах яланах пӗр- 
тен-пӗр тӗрӗс ҫулпа — ӗҫ ҫулӗпе пынӑ. 
Вӑл та, пиччӗшӗ пекех, ҫамрӑклах тимӗр- 
ҫе вӗренсе, ӗмӗр тӑршшипех ҫав ёҫпе 
пурӑннӑ, пиччӗшӗ Канашри завода выр- 
наҫсан ун хыҫҫӑн килсе тӳрех кузнечнӑй 
цеха кӗнӗ те, паян кун та ҫавӑнтах 
прессовщикра ӗҫлет. Ытти пур Де- 
мептьевсем пекех, Федор Семенович та 
ырӑ ятлӑ, заводӑн чи шанчӑклӑ та пул- 
таруллӑ, заводӑн тёп никӗсӗ, тёрекё пул
са таракан рабочисен малти ретёнче.

3—Л. Агаков.



Д ементьевсемпе тӗплёнрех паллаш- 
сан, вёсен пурнӑҫӗпе ӗҫӗсем ҫин- 

чен ыйтса пӗлсен, ҫамрӑк Дементьев- 
сем — виҫӗ тӑван — мӗнлерех ӗҫленине 
кайса курсан, Максим Горький «Амӑшӗ» 
романӑн пуҫламӑшӗнче ылханлӑ nafuia 
Российинчи рабочисем мӗн тери асаплӑ 
та хӑрушла пурнӑҫпа пурӑнни ҫинчен 
каланисем пуҫа пырса кӗчӗҫ. Вулакансе- 
не те аса илтерес килет манӑн ҫав вы- 
рӑнсене.

«...Нумай ҫулсем хушши ӗҫлесе ывӑн- 
нипе ҫынсен апат та анми пулнӑ, ҫавӑнпа 
та, ҫиес тесе, вӗсем нумай ӗҫнӗ, вар-хы- 
рӑма эрехпе ҫунтарнӑ... Ёҫпе ӗшенсе ҫит- 
нӗ ҫынсем хӑвӑрт ӳсӗрӗлнӗ, вара пурин 
кӑкрисенче те ӑнланмалла мар йывӑр 
тарӑху ҫӗкленсе хӑпарнӑ. Вӑл ирёке 
тухмалли ҫул шыранӑ. Вара, ҫав пӑл- 
хавлӑ туйӑма нрӗк пама нултармалли 
кашни сӑлтав ҫумнех ҫулӑхса, ҫынсем 
пӗр-пӗрин ҫине тискер кайӑксеи ҫиллипе 
сиксе ӳкнӗ. Юнлӑ ҫапӑҫусем пуҫланса 
кайнӑ. Хӑш чух ҫав ҫапӑҫусенче пӗр-пӗр- 
не йывӑр амантни те, вӗлерни те пулка- 
ланӑ».

«...Праҫниксенче ҫамрӑкҫем киле ҫӗрле, 
питӗ Кая юлса, ҫурӑлса пӗтнӗ тумпа, пыл- 
чӑкланса, тусанланса, суранланса пӗтнӗ



пит-куҫсемпе, хӑшӗсем хӑйсен юлташӗ- 
сене епле хӗненипе усаллӑн мухтанса, 
хӑшӗсем кӳренсе, тарӑхса, кӳреннипе 
макӑрса, ӳсӗр те мӗскӗннӗн, телейсӗр те 
йӗрӗнмелле пулса пырса кӗнӗ. ,Хӑш чух
не йӗкӗтсене киле амӑшӗсем, ашшӗсем 
ҫавӑтса таврӑннӑ. Ачисене вӗсем ӑҫта та 
пулин урамра, хӳмесем ҫумӗнче е хупах- 
сенче, ним пӗлми ӳсӗрскерсене, шыраса 
тупнӑ, усал сӑмахсемпе вӑрҫнӑ... хӗнессе 
те хытӑ хӗненӗ, анчах ҫамрӑксем ӗҫсе 
супни тата пӗр-иӗринпе ҫапӑҫни старик- 
сене тӗлӗнтермен, ӑна вӗсем йӗркипе 
пулса пыракан ӗҫ вырӑнне хунӑ, мӗншӗн 
тесен ашшӗсем хӑйсем те ҫамрӑк чух вӗ- 
сем пекех ӗҫнӗ, ҫавӑн пекех ҫапӑҫнӑ, вӗсе- 
не те ашшӗ-амӑшӗсем хӗненӗ. Пурнӑҫ 
яланах ҫавӑн пек пулнӑ,— вӑл ҫултан 
ҫул пӑтранчӑк шыв юххи пек пӗр евӗр- 
лӗн те вӑраххӑн таҫталла юхса пынӑ...»

«...Ҫынсем пурнӑҫ хӑйсене яланах пӗр 
пек йывӑрлӑхпа пусса тӑнине хӑнӑхса 
ҫитнӗ, ҫавӑнпа вӗсем лайӑххн еннелле 
нимӗнле улшӑну пуласса та кӗтмен, пур 
улшӑну та пусмӑра пысӑклатма пулта- 
рать ҫеҫ тесе шутланӑ».

«...Ҫавнашкал пурнӑҫпа пӗр аллӑ ҫул 
пурӑнсан — ҫын вилнӗ».

Чӑн пурнӑҫра пулма та пултарайман,



темле хӑрушла тӗлӗк пек туйӑнаҫҫӗ пире 
халь аслӑ писатель ҫырса кӑтартнисем. 
Анчах та ^авйн пек пурнӑҫ пулнӑ-ҫке вӑл, 
чӑн-чӑнах пулнӑ! Хӑрушӑ, тискер, ӗҫ 
ҫыннине аллӑ ҫула ҫитнӗ-ҫитменех тупӑ- 
ка хунӑ ҫав пурнӑҫ йӗркисене .рабочи 
класс вунҫиччӗмӗш ҫулта яланлӑхах ар- 
катса, тёп туса хунӑ та аслӑ телей ҫулӗ 
ҫине тухнӑ. Рабочи класс ун чухне пур- 
нӑҫ тилхепине хӑй аллине илсе, хӑй вал
ли чӑн-чӑн телейлӗ те ҫутӑ пурнӑҫ ту
ма тытӑннӑ. Унтанпа ӗнтӗ хӗрӗх ҫул ытла 
иртрӗ, рабочи класӑн ҫав хушӑра нумай 
кӗрешмелле, тӑшмансене, нушана, выҫ- 
лӑха, пурнӑҫри пур ҫитменлӗхсене ҫине 
тӑрса, шӑл ҫыртса пӗтерсе пымалла пул- 
чӗ, анчах пӗрре алла илнӗ телее вӑл алӑ- 
ран вӗҫертмерӗ.

Пурнӑҫ тӗпренех улшӑнса, юсанса, ла- 
йӑхланса пынӑ май рабочи класс хӑй те 
улшӑнчӗ. Паянхи рабочие патша вӑхӑ- 
тӗнчи рабочипе нихӑш енчен те танлаш- 
тарма ҫук ҫав. Паянхи рабочи — ҫунат- 
лӑ, ҫутӑ ӗмӗтлӗ, ырӑ кӑмӑллӑ, телейлӗ, 
Ун умӗнче — пур ҫулсем те уҫӑ...

Ҫакна эпир Дементьевсен «династийё» 
ҫине, пуринчен ытла вёсен ывӑлӗсем ҫине 
пӑхсанах питӗлайӑх куратпӑр. Ҫывӑха- 
рах паллашар-ха акӑ вӗсемпе.



ергей Семенович Дементьевӑн аслӑ 
ывӑлӗ Виктор, ун чухне пурнӑҫ 

йывӑртарах пулнипе, шкулта ултӑ класс 
пӗтерсенех заводра ӗҫлеме тытӑннӑ. Ан
чах вӗренме пӑрахман — ҫиччӗмёш класа 
каҫхи шкула ҫӳресе пӗтернӗ. Ашшӗ ҫу- 
лӗпе пырса, вӑл кузнечнӑй цеха кӗнӗ те 
газорезчик ӗҫне хӑнӑхма тытӑннӑ. Ҫак 
ӗҫе вӗренсе ҫитсен, ӑна РКЦ-на, хӑй 
халь ӗҫлекен цеха куҫарнӑ. Унтан Вик
тора Совет Ҫарне илнӗ. Виҫӗ ҫултан киле 
таврӑнсан, вӑл каллех РКЦ-на вырнаҫнӑ, 
ӗҫленӗ хушӑрах, хӑй тӗллӗнех газосвар- 
кӑна вӗреннӗ. Сӑпайлӑ, хӑшпӗрисем пек 
мар тӑрӑшса ӗҫлекен йӗкӗте часах цехри 
комсомол организации секретарӗ пулма 
суйланӑ.

Пӗррехинче ӑна цех начальникӗ хӑйӗн 
пӳлӗмне чӗнсе илнӗ те ҫакӑн пек калаҫу 
пуҫласа янӑ:

— Виктор, пирӗн автосцепкӑсем тӑва- 
кан участокра ӗҫсем начар вӗт, пӗле- 
тӗн-и эс ҫавна?

— Пӗлетӗп,— тенӗ Виктор,— плана та 
тултараймаҫҫӗ, брак та нумай пулать 
вёсен...

— Мӗн шутлатӑн? Кун пек хӑварма 
юрамасть вёт!

— Ҫнтес пухура сӳтсе явӑпӑр.



— Пухӑва кётсе тӑрас мар, шӑллӑм. 
Эсӗ ху куҫ-ха унта, кӑтартса пар ҫынсе- 
не мӗнлерех ӗҫлемеллине!

— Эпё вёсен технологине пӗлсех ҫи- 
гейместӗп-ҫке...

— Вӗренетӗн! Санӑн пуҫу лайӑх ӗҫлет. 
Иккӗленерех пулин те, Виктор цех 
начальникӗ сӗннипе килӗшнӗ. Комсорг 
пырсан вара цехри кая юлса пыракан 
участокри ӗҫсем часах лайӑхланма пуҫ- 
ланӑ. Ҫапах та Виктор хӑйӗн пӗлӗвӗ 
сахалтараххине кулленех туйнӑ. Вӗренес 
пулать! Нумай шухӑшласа тӑмасӑрах 
вӑл каҫсерен чугун ҫул транспорчӗн тех- 
никумне ҫӳреме пуҫланӑ. Пилӗк ҫул хуш
ши ҫине тӑрсах вӗреннӗ те, 1959 ҫулхн 
ҫуркунне диплом илнӗ— ӑна вагон хуҫа- 
лӑхӗн техник-механикӗ ятне панӑ.

Техникумӑн иккӗмӗш курсӗнче вӗрен- 
нӗ чухнех Виктора автосцепкӑсем туса 
кӑларакан участока пӗтӗмӗшпех шанса 
панӑ — мастер вырӑнне лартнӑ. Паян 
кун та вӑл 'ҫавӑнтах  ӗҫлет. Унӑн участо- 
кӗ кашни уйӑхрах производство планне 
ирттерсе тултарать, вӑл ертсе пыракан 
икӗ бригада, пӗр-пӗринпе ӑмӑртса, питӗ 
лайӑх ҫитӗнӳсем туса пыраҫҫӗ, нихҫан 
та заводри Хисеп хӑми ҫинчен «анмаҫҫӗ». 
Ҫак икӗ бригадӑри вӑтӑр сакӑр рабочи-



рен хашӗ те пулйн еҫ нормине тултар- 
манни пёрре те пулман.

— Пирён пётём участок халё комму- 
низмла ӗҫлекенсен ятне илесшён кёре- 
шет,— терё Виктор Сергеевич.

— Ку хисеплё ята илесси час пулас 
пек-и?— ыйтрӑмӑр эпир.

— Срокне тӗп-тӗрӗс кӑтартса пама 
уук, анчах та кӗрешӳ ӑнӑҫлах пы- 
рать-ха,— ответлерё Дементьев,— Ком- 
мунизмла ӗҫ паллисем уҫҫӑнах курӑнса 
тӑраҫҫӗ ӗнтӗ. Мӗнрен, тетӗр-и? Чӑн мал- 
ган, участокра ӗҫлекенсем пурте ӗҫ дис- 
диплинине ҫирӗп тытса пыраҫҫӗ. Темрен 
хӑраса, хӑйсене ятласран, айӑпласран 
шикленсе мар, кун пек тавраш ҫук пирӗн, 
ҫынсен хӑйсен кӑмӑлӗ ҫавӑн пек пулни- 
пе, коллективра пурин те пёр пек ответлӑ 
пулмаллине ӑнланнипе... Никам та, ни- 
кама та улталама шутламасть. Сӑмах- 
ран, кун каҫа мӗн чухлӗ ӗҫленине кӑтар- 
такан карточкӑсене рабочисем хӑйсемех 
ҫырса параҫҫӗ — эпӗ тӗрӗслеместӗп те 
вӗсене, алӑ пусса ҫеҫ паратӑп, мӗншӗн 
тесен ҫынсене шанатӑп, ӗненетӗп. Ку 
пӗрре. Унтан: пирён рабочисем ҫине тӑр- 
сах, пӗрмаях хӑйсен ӑсталӑхне, квали- 
фикацине ӳстерсе пыраҫҫӗ. Кашниннех 
халӗ 2—3-шер специальность пур. Произ-



вбдствӑшӑн ку ҫав тери аван! Хӑшӗ те 
пулин чирлес пулсан е отпуска-мӗне кай- 
сан, ун вырӑнне ҫав кунах урӑххи тӑма 
пултарать, вара ӗҫре нимӗнле чӑрмав та 
пулмасть. Ку ҫеҫ те мар, пирӗн ҫынсен- 
чен нумайӑшӗ вӗренеҫҫӗ. Пӗрисем чугун 
ҫул техникумӗнче, теприсем каҫхи вӑтам 
шкулта. Начар-им ку? Ҫынсем паянхипе 
ҫеҫ пурӑнмаҫҫӗ, ыраналла пӑхаҫҫӗ, ҫа- 
вӑнпа хӑйсен пӗлӗвне, культурине ӳстер- 
ме тӑрӑшаҫҫӗ.

— Питё лайӑх, Виктор Сергеевич...
— Рабочисем хушшинче рационализа- 

торсем йышлансах пыраҫҫӗ. Иртнӗ ҫулта 
тӑхӑр ҫын йроизводствӑна лайӑхлатма 
пулӑшакан сӗнӳсем пачӗҫ, пурте вырӑнлӑ 
пулчӗҫ.

Ёҫри юлташӗсем ҫинчен Виктор Серге
евич ҫав тери ӑшӑ кӑмӑлпа каласа па- 
рать, анчах хӑй ҫинчен нимех те калас- 
шӑн мар. Ҫынни ахаль те хӗр пекех име- 
некенскер вӑл, пулчӗ-пулмарӗ хёрелсе 
илет. Таса та тӳрӗ чунлӑ ҫыннан ҫеҫ пу
лать ун пекки.

Виктор Дементьевич ҫинчен эпӗ кайран 
заводри аслӑрах пуҫлӑхсенчен тёплӗрех 
ыйтса пӗлтӗм.

— Канӑҫсӑр этем,— терӗҫ вӗсем.—
Пӗрмай шырать: производствӑна епле



Майпа тата ытларах лайӑхлатмалла, ҫын- 
сен ӗҫне мӗнле ҫӑмӑллатмалла? Вӑл 
хӑйне именчӗклӗрех тытни ҫине ан пӑ- 
хӑр эсир, унӑн характерӗ — тутӑхман 
хурҫӑ пек! Хӑйӗн участокӗнче мӗнле те 
пулин ҫӗнӗ япала тума шут тытрӗ пул- 
сан — ҫавна тӑвать-тӑватех, хуть те ҫӗр 
тӗслӗ чӑрмав пултӑр ун умӗнче. Пурпӗр 
ҫӗнтерет! Тата акӑ мӗн паха: Дементьев 
хӑйӗн участокӗнчи ҫитменлӗхсене кӑна 
мар, пӗтӗм заводри чӑрмавсене пӗтерсе 
пырасшӑн тӑрӑшать. Уншӑн пӗтӗм завод 
хаклӑ...

Виктор — заводри чи хӗрӳллӗ акти- 
вистсенчен пӗри. Цехра вӑл парти кон
троль комиссии председателӗ, парторг 
заместител’ё, заводри юлташла суд чле- 
нё. Пур чухне те агитатор. Тата — актив- 
лӑ рабкор. Хӑшпӗр ҫитменлӗхсемпе кӗ- 
решес ӗҫ ахаль ӑнмасан, вӑл пирён пиче- 
тӗн иксӗлми вӑйӗпе усӑ курать. Кун 
пирки нумаях пулмасть «Советская Чу
вашия» хаҫатра та ҫырнӑччӗ-ха. Пӗрре- 
хинче Дементьевӑн радионализаторла 
паха сӗнӗвне чылайччен йышӑнмасӑр тӑ- 
нӑ (бюрократизм чирӗ пур-ха вӗт пирӗн, 
пӗтмен), таҫта та ҫитнӗ вӑл, анчах усси 
пулман. Вара вӑл, ҫакӑн ҫинчен виҫӗ 
хутчен хаҫатра ҫырса, хӑйӗн шухӑшӗсем



тӗрӗс пулнине пурпӗрех кӑтартса пана. 
Юлашкинчен унӑн сӗнӗвне йышӑннӑ та, 
завод халӗ ҫавна пула ҫулталӑкра вун- 
шар пин тенкӗ перекетлет. Кун пеккисем 
пӗрре кӑна та мар пулнӑ!

Рабочисене те хӑй пекех ҫирӗп прин- 
диплӑ пулма, пӗтӗм вӑя, ӑс-тӑна, пулта- 
рулӑха производствӑна пама, таса та 
тӳ|рӗ кӑмӑлта ӗҫлвме вёрентет вӑл. Ҫа- 
вӑнпа унӑн участокӗнчи ӗҫсем те ӑнса 
пыраҫҫӗ...

В иктор шӑлнӗ Василий те унӑн ҫулӗ- 
пех пырать. Вёсен биографийӗсем 

икӗ шыв тумламӗ пекех пӗр евӗрлӗ. Вӑл 
та, пиччӗшӗ пекех, улттӑмӗш класс 
хыҫҫӑн заводри кузнечнӑй цеха пырса 
кӗнӗ те газосварщике вӗреннӗ. Ҫиччё- 
мӗш класа каҫ-каҫ вӗренсе пӗтернӗ. Икӗ 
ҫул ӗҫленӗ хыҫҫӑн, Совет Ҫарне кайса 
килсен, каллех малтанхи вырӑнта ӗҫле- 
ме тытӑннӑ. Тӑрӑшса ӗҫленине пула 
унӑн ӑсталӑхӗ ӳссех пынӑ, разрядсем те 
хӑпарнӑ. Ҫавна кура, ӑна РКЦ-ри вагон 
тормозӗсен «башмакӗсене» тӑвакансен 
бригадирӗ пулма хушнӑ. Ик-виҫӗ ҫул 
каялла ӗҫсем ытлашшиех ӑнса пыман, 
бригада — ултӑ ҫын — сменӑра пӗтӗмпе



те 90 «башмак» ҫеҫ туса кӑларнӑ. Пурин- 
чен ытла, хӑйсем тӑвакан япалана пё- 
тӗмпе туса ҫитерме ытти специалистсем 
(тимӗрҫӗсем, электросварщиксем) патне 
илсе каймалла пулнй хытӑ чӑрмантарнӑ.

— Кун пек май килмест,— шут тунӑ 
вара ҫамрӑк бригадир,— капла ҫын ку- 
ҫӗнчен пӑхса пурӑнсан эпир нумаях ма- 
лалла каяймӑпӑр...

Вӑл ҫине тӑрсах хӑйне комплекслӑ 
бригада туса пама ыйтнӑ,— «башмаксе- 
не» пӗтӗмпе туса ҫитерме мӗнле ӑстаҫӑ- 
сем кирлӗ, бригадӑра ҫавсем пурте пул- 
ччӑр! Пуҫлӑхсем патне чылай хушӑ ҫӳ- 
ренӗ хыҫҫӑн, унпа килӗшнӗ. Вара брига
да тепӗр уйӑхӗнчех 90 «башмак» вырӑн- 
не 160 юсаса кӑларнӑ. Анчах та ку пуҫ- 
ламӑшӗ ҫеҫ пулнӑ-ха.

1958 ҫулхи кӗркунне, ҫӗршыври малта 
пыракан предприятисенче коммунизмла 
ӗҫлекен бригадӑсем тӑвассирнӗн хӑватлӑ 
юхӑм пуҫланса кайсанах, ҫамрӑк та хас- 
тарлӑ бригадир юлташӗсене пухнӑ та 
кӑмӑллӑ калаҫу пуҫласа янӑ.

— Пирён бригада начарах ӗҫлемест 
ӗнтӗ, анчах, ман шутпа, эпир тата лайӑх- 
рах ӗҫлеме пултаратпӑр, коммунизмла 
ӗҫлекен бригада ятне илессишӗн кӗреш- 
ме те май пур пирён...



Юлташӗсем унпа килӗшнӗ. Малтанлӑ- 
Ха вӗсем сменӑра 180 «башмак» юсаса 
кӑларма йышӑннӑ, анчах кашни кунах 
унтан чылай ытларах кӑларнӑ. Шӑп ҫул- 
талӑк  иртсен вара вёсен калама та 
ҫук пысӑк савӑнӑҫ пулнӑ — цехри рабочи- 
сен пухӑвӗ вёсен бригадине коммунизмла 
ӗҫлекен бригада ятне пама йышӑннӑ.

— Туслӑ пурӑнатпӑр, ӗҫсем те ӑнса 
пыраҫҫӗ,— тет Василий Сергеевич.— 
Халь ӗнтӗ сменӑра вӑтамран шутласан 
230 «башмак» юсаса кӑларатпӑр. Пӗр 
брак та пулмасть. Пирӗн продукцине 
ОТК-ра (отдел технического контроля) 
тӗрӗслемесӗрех йышӑнаҫҫӗ...

— Бригадӑри ҫынсем улшӑнмаҫҫӗ-и?
— Улшӑннисем пулкаланӑ, хӑшӗсене 

урӑх участоксене куҫарчӗҫ, анчах ҫӗнӗ- 
рен пыракансем те лайӑх ӗҫлеҫҫӗ. Хамӑр 
вӗрентетпӗр. Акӑ, пӗлтӗр хамӑн шӑллӑ- 
ма, ҫак Николая илтӗмӗр. Газосварщик 
вӑл. Аптрамасть ачи... ӑсӗ-пуҫӗ те пур, 
кахал та мар,— кулса илет Василий 
Сергеевич, шӑлнӗ ҫине кӑтартса.

— Пирӗн ҫемьере кахалсем пулма пул- 
тараймаҫҫӗ,— калаҫ-ӑва хутшӑнчӗ ватӑ 
Дементьев.— Ун пек вӗрентмен эпир ха- 
мӑрӑн ачасене...

— Л айӑх вӗрентнӗ эсир вӗсене, Сер



гей Семенович, чӑн-чӑн ӗҫ ҫыннисем 
туса ӳстернӗ, чыс та мухтав сире ун- 
шӑн!— тесе калас килчӗ ман ӑна.

Пиччӗшӗсем хыҫҫӑн аслӑ хӗрӗ Валя та, 
вунӑ класс пӗтернӗ комсомолка, заводах 
пынӑ вӗт-ха. Ан тив, вӑл цехра, станок 
умӗнче тӑмасть пултӑр, анчах темиҫе 
пин ҫынлӑ завод коллективне ҫитерсе- 
ӗҫтерсе тӑрантарасси — пӗчӗк ӗҫ-им вӑл?

Дементьевсен чи кӗҫӗн ачи, Галя, 
халь ҫиччӗмӗш класра вӗренет. Эпир 
унпа та сӑмах хушса илтӗмӗр:

— Шкултан вӗренсе тухсан ӑҫта каяс 
тетӗн?

— Завода,— терӗ вӑл ним тытӑнса 
тӑмасӑр.

— Ачисем савӑнтараҫҫӗ-ха, ӳпкелеш- 
мелли ҫук,— тулли кӑмӑлпа каларӗ вёсен 
амӑшӗ эпир тухса каяс умён.— Ку тара
на ҫитсе вӗсем пирки никамран та усал 
сӑмах илтмен...

— Халь тин илтместӗр те пулӗ,— те- 
рӗмӗр эпир.— Сирӗн ачӑрсем пуриншӗн 
те пример пулса тӑраҫҫӗ. Кашни ҫемье- 
рех ӳсчӗрччӗ вӗсем пек хастар ӗҫченсем! 
Вара коммунизма та хӑвӑртрах ҫитнё 
пулӑттӑмӑр эпир...

...Ҫак Дементьевсемпе, ырӑ та кӑмӑл- 
лӑ совет ҫыннисемпе, «потомственнӑй»



тимӗрҫӗсемпе сывпуллашса урама тух- 
сан аса килчӗ те ӗнтӗ мана ача чухнех 
горланӑ юрӑ.

Мы —  кузнецы, и д у х  наш молод,
К уем мы к счастию ключи...

Ку юрӑри сӑмахсене ятарласа Де- 
ментьевсем пирки каланӑ пекех туйӑнчӗ. 
Чӑнах та, вӗсем хамӑр ҫӗршывӑн, халӑ- 
хӑн телейне туптакан тимӗрҫӗсем мар-им?



В А Г О Н С Е М  И Л Е М Л Е Н С Е  ТУХАҪҪЁ. .

К анашран Вйрмаралла кайнй чухне 
те, Тёрлемесрен Канашалла тав- 

рйннй чух та «вырйнти поезд» «Иккӗмӗш 
Канаш» станцийӗнче темиҫе минутлйха 
чарйнса тйрать. Ҫавйн чух эсир чӳрече 
витёр пйхатйр та, кунти запаслй ҫулсем 
ҫинче тавар турттармалли вӗр-ҫёнӗ ва
гонсем, ҫурма-вагонсемпе платформйсем 
питё нумай тйнине куратйр. Вёсем пурте 
тин ҫеҫ Канашри вагонсем юсакан завод- 
ран тухнйскерсем.

Темиҫе кун каялла ҫав вагонсем 
«чирлё» пулнй — вёсен аманса, хййпйнса, 
тёссёрленсе, сйрёсем кайса пётнё сте- 
нисем ҫинче шурй пурйпа «больной» 
тесе ҫырни палйрнй. Халё акй, завод 
цехӗсем витӗр тухнй хыҫҫйн, вёсем ййлт 
ҫёнӗрен тунй пекех курйнаҫҫӗ. Заводра 
вагонсен пур пайёсене те — тёнёлёсемпе 
кустйрмисенчен пуҫласа урайё-стени т а 



ранах, алӑк хӑлӑпӗсемпе пусса хӑпар- 
малли картлашка хӑмисем таранах тӗ- 
рӗсленӗ, тӳрлетнӗ, ҫӗнетнӗ. Пӑхма та 
кӑмӑллӑ вӗсем ҫине: ҫиелтен кӑшт тӗк- 
сӗмрех ҫӑра хӗрлӗ сӑрпа сӑрланӑ та, 
хӗвел ҫутинче йӑлтӑртатса кӑна тӑраҫҫӗ, 
стенисем ҫинче — тӗрлӗ ҫӗрте — шап-шу- 
рӑ пысӑк саспаллисемпе ҫырнисем палӑ- 
раҫҫӗ.

Ҫакнашкал «иккӗмӗш хут ҫуралнӑ» 
вагонсем заводран вӗҫӗмсӗр тухаҫҫӗ — 
пӗр чарӑнмасӑр, куллен-кун. Иртнӗ ҫулта 
Канашри завод ҫӗршыври чугун ҫулсем 
валли тӑхӑр пин вагон ытла юсаса панӑ.

Заводӑн темиҫе пин ҫынлӑ хастар 
коллективӗнче хӗрарӑмсем те сахал мар. 
Вёсем те кунта питӗ пултаруллӑ, чун- 
чӗререн тӑрӑшса, тӳрӗ кӑмӑлпа, пысӑк 
ҫӗкленӳпе ӗҫлеҫҫӗ. Нумайӑшӗсен сӑнӗсем 
Культура дворецӗнче, заводри чи паллӑ 
та хисеплӗ ҫынсен санӗсемпе пёр ретре 
ҫакӑнса тӑраҫҫӗ. Вёсен ячӗсене заводри 
Хисеп кӗнеки ҫине те ҫырса хунӑ. Вӗсем 
ҫинчен заводра тухса тӑракан «Вагон
ник» хаҫатра та ҫыраҫҫӗ, вӗсене пысӑк 
наградӑсем, премисем параҫҫӗ.

Ҫавӑн пек чун-чӗререн тӑрӑшса ӗҫле- 
нипе ырӑ ятлӑ пулакан хӗрарӑмсен 
шучӗ куллен-кун ӳссе пырать. Пӗрисем



халӗ коммунизмла ӗҫ бригадисене пӗр- 
лешсе ӗҫлеҫҫӗ, теприсем ҫав чыслӑ ята 
тивӗҫлӗ пулассишӗн кӗрешеҫҫӗ...

Ҫак пӗчӗк очеркра манӑн шӑпах вӗсен- 
чен хӑшпӗрисем ҫинчен каласа кӑтартас 
килет те ӗнтӗ.

Ҫ ӗршыври чугун ҫулӗсем тӑрӑх пин- 
пин километр чупнӑ, пин-пин тонна 

груз ҫӗклесе ҫӳренӗ хыҫҫӑн кивелсе, 
шултӑркаса ҫитнӗ вагонран каллех ӗҫе 
юрӑхлӑ вагон тума заводра ӑна темиҫе 
цех витӗр кӑлараҫҫӗ, ӳппӗн те питтӗн 
ҫавӑркаласа тӳрлетеҫҫӗ. Мӗн кӑна тумаҫ- 
ҫӗ пуль унпа! Юлашкинчен ҫапах та ва 
гон пулса ҫитет-ҫитетех. Пурте хатӗр 
ӗнтӗ -— кустӑрми-тӗнӗлӗсене те улӑштар- 
нӑ, кузовне те — урайӗ-стенисене, маччи- 
сене — йӑлтах ҫӗнетнӗ. Вагон халь тесен 
халь ӗҫе кайма пултарать, анчах та 
ҫук-ха, ӑна заводран ниепле те кӑларса 
яма юрамасть. Ӑна тата лайӑх кӑна 
сӑрлас пулать. Тимӗр пайӗсене те, йывӑҫ- 
ран тунисене те. Сӑрламасан, тимӗр 
пайӗсем час тутӑхаҫҫӗ, йывӑҫран туни- 
сем — ҫӗреҫҫӗ, ҫитменнине тата вагонсен 
тӗсӗ те илемлӗ пулмасть.

Цехран цеха куҫса пырса, эпир шӑпах



ҫав вагонсене сӑрланӑ ҫӗре ҫитсе тӑтӑ- 
мӑр. Кунта пӗтӗмпех хӗрарӑмсем ӗҫлеҫҫӗ. 
Пӗрисем вагонӑн тимӗр пайӗсене сӑрлаҫ- 
ҫӗ, теприсем — стенисене. Кусем ҫӑмӑл 
кӑна пусмасем ҫине хӑпарса тӑнӑ та, 
баллонри краскӑна пульверизаторсемпе 
сирпӗтеҫҫӗ.

— Парикмахерскинче одеколонпа сап- 
нӑ пекех-иҫ ку?— кулса илчӗ пирӗнпе 
ҫӳренӗ пӗр юлташ.— Шӑрши те пур...

— Анчах кунта пӗрре сапса яни вунӑ 
ҫула пырать ҫав,— терё заводри инже
нер.— Саваламасӑр та тасалмасть!— 
Ҫавӑнтах вӑл пусма ҫинче ӗҫлесе тӑра- 
кан хёрарӑм патнерех пырса хыттӑн 
ыйтрӗ:— Фекла Ивановна! Думкина! Ми- 
ҫемӗш вагон сӑрлатӑн паян?

— Вунҫиччӗмӗш пулмалла!— илтӗнчӗ 
ӑна хирӗҫ ҫӳлтен.

Эпир малалла, цех вӗҫнелле, урамалла 
тухмалли алӑк патнерех кайрӑмӑр. Кун
та ӗнтӗ пӗтӗмпех сӑрласа ҫитернӗ хура 
кустӑрмаллӑ хӗп-хӗрлӗ вагонсем тӑра-ҫ 
ҫӗ. Вёсем патӗнче те хӗрарӑмсем ӗҫлеҫҫӗ, 
ҫавӑн пекех ҫӳлӗ тимӗр пусма ҫине хӑ- 
парса тӑрса, пульверизатор витӗр шурӑ 
сӑр — белила сирпӗтсе, трафаретсем 
лартаҫҫӗ. Пӗр тӗле пӗрӗхтереҫҫӗ те — 
вагонӑн ҫӳлти кӗтесси ҫине «СССР»* тени



ҫырӑнать, унтан аяларах анса сирпӗтеҫ- 
ҫӗ те — «Кап. рем. Канаш. з-д» тени ку- 
рӑнакан пулать, ҫавӑнтах вагона ремонт- 
ран хӑҫан кӑларнине те кӑтартнӑ. Тепӗр 
ҫӗрте вагон мӗн чухлӗ груз йӑтма пул- 
тарнине ҫырса хураҫҫӗ.

Ёҫӗ хӑйсен тӗлӗнмелле хӑвӑрт пулса 
пырать, сиссе те юлмалла мар: халь ҫеҫ 
вагон стени ҫинче нимӗн те ҫукчӗ, тап- 
тасахчӗ вӑл, пусма ҫинчи херарӑм хӑрах 
аллинчи трафарета (саспаллисемпе циф- 
рӑсем касса кӑларнӑ тимӗр хӑмана) 
стена ҫумне тытса тепёр аллинчи шланг- 
ран чаш! тутарать те — мӗн кирли ҫы- 
рӑнса та ларать.

—Асӑрхӑр-ха, фокус кӑтартакан ар- 
тистсем пекех ӗҫлеҫҫӗ вӗт,— терӗ пирӗн- 
пе ҫӳрекен инженер.

Эпир кунпа пӗр сӑмахсӑрах килӗш- 
рӗмӗр. Чӑн та, ҫав тери хӑвӑрт та тӗлӗн- 
мелле ӑста ӗҫлеҫҫӗ!

Ун чухне эпир кунти питӗ опытлӑ 
работница Прасковья Степановна Те
рентьева ертсе пыракан коммунизмла ӗҫ 
бригадин участокӗнче пулнӑ-мӗн.

Кӑнтӑрлахи смена пётсен эпир ҫак икӗ 
бригадӑн — малярсемпе трафаретчиксен 
бригадисен бригадирёсемпе, Фекла Ива
новна Думкинйпа тата Прасковья Степа-



новна Терентьевӑпа ятарласа тӗл пултӑ- 
мӑр. Ёҫ хыҫҫӑн вӗсем душра ҫӑвӑнса та- 
са тумсем тӑхӑннӑччӗ ӗнтӗ — паҫӑрхипе 
танлаштарсан палламалла та мар, них- 
ҫан та сӑр таврашӗ патне пыман, тейӗн. 
Иккӗшӗ те тап-таса, ҫӳҫӗсене тирпейлӗн 
тураса ҫивӗтлесе хунӑ, капӑр кофтисем 
айӗнчен шап-шурӑ ҫухависем курӑнаҫҫӗ. 
Вёсем тин ҫеҫ ӗҫрен тухнӑ пек мар, пӗр- 
пёр вечера е хӑнана кайма хатӗрленнӗ 
пекех туйӑнаҫҫӗ. Хӑйсене яланах тир- 
лейлӗ те таса тытма хӑнӑхнӑ хӗрарӑмсем 
ҫавӑн пек ҫав вӗсем..,.

Ҫак хӗрарӑмсем иккӗшӗ те заводра ну- 
майранпа — ҫирӗмшер ҫул ытла ӗҫлеҫҫӗ. 
Фекла Ивановна Думкина, Киров обла- 
ҫӗнче ҫуралса ӳснӗскер, кунта 1937 ҫул- 
та килсе кӗнӗ. Малтанах чылай хушӑ 
трафаретчик пулса ӗҫленӗ.

— Ун чухне ку ӗҫ питӗ кансӗрччӗ, — 
тет вӑл, — мӗншӗн тесен хальхи пек 
пульверизаторпа сирпӗтсе ҫырман, каш
ни саспаллине уйрӑм, кисточкӑсемпе сӗр 
се ҫырнӑ. Кун каҫа алӑ сыпписем тӳсме 
ҫук ывӑнса, ним пӗлми пулса ҫитетчӗҫ...

Унтан вара маляра куҫнӑ. Вунҫичӗҫул 
хушши ӗнтӗ вӑл вагонсем сӑрласа пурӑ- 
нать. Бригадирта — ултӑ ҫул. Унӑн 
бригадинче тӑватӑ ҫын. Вӗсем мӗнле ӗҫ-



лени ҫинчен ыйтсан, Фекла Ивановна 
ним тытӑнса тӑмасӑрах калать:

— Нихӑшне те хурламастӑп. Пурте 
лайӑх ӗҫлеҫҫӗ. Лида Егорова та, Лиза 
Абрамова та, Тоня Боровкова та, Мару- 
ся Зиатдинова та... Пурте вашават! Тата, 
тӗрӗссипе каласан, пирён сӳрӗк ӗҫлеме 
майё те ҫук, мёншён тесен пире, хӑй ка- 
ларӗш, хыҫран тӗксех пыраҫҫӗ — вагон 
хыҫҫӑн вагон пырса тӑрать. Пӗрине сӑр- 
ласа ҫитереймен-ха, пӑхан — теприне 
кустарса пыраҫҫӗ. Завод вагонсем юса- 
малли плана пӗрмай ирттерсе тултарать, 
вӗсем цехран пирӗнсӗр, эпир сӑрлама- 
сӑр тухса кайма пултараймаҫҫӗ вёт-ха. 
Ну, хӑвӑртрах ҫаврӑнкалама тивет те 
вара пире. Тепёр чух апат ҫиесси ҫинчен 
те манса каятӑн..,.

— Итлёр-ха, Фекла Ивановна, эсир ёҫ- 
ленё чух сӑр нумай перекетлетӗр, теҫҫё. 
Мёнле майпа пулса пырать ку?

— Ара, вӑл халӑх пурлӑхӗ те-ха, пере- 
кетлес пулать ҫав, — тет Думкина. — 
Кашни кунах икӗ-виҫӗ вагон сӑрламалӑх 
перекетлетпёр. Анчах кун ҫинчен сӑмах- 
па каласа ӑнлантарма йывӑр, унта ӗҫён 
мелне пёлес пулать...

Ҫирӗм ҫул ытла ӗҫлесе Фекла Иванов
на ӗҫ мелёсене питё лайӑх вӗренсе ҫитнӗ,



ҫавӑнпа ӗнтӗ унӑн аллинче ӗҫ «ҫунса» кӑ- 
на тӑрать. Ҫакӑншӑнах, ӗҫре пит ӑста 
пулнӑшӑнах, ӑна Чӑваш АССР Верхов- 
нӑй Совет Президиумӗ Хисеп грамотипе, 
Ҫул-йӗр министерстви «Отличный вагон
ник» значокпа наградӑланӑ, завком те- 
миҫе хут та хаклӑ парнесем панӑ. Ҫавсе- 
не тивӗҫлӗ пулнӑ ӗнтӗ вӑл.„.

Халӗ Фекла Ивановна бригади ҫине 
тӑрсах коммунизмла ӗҫ бригади ятне 
илессишӗн ӑмӑртать.

П расковья Степанова Терентьева 
К а н а т а  завод тума тытӑннӑ кун- 

сенчех, 1934 ҫултах килнӗ. Темле ӗҫрете 
пулса курнӑ вӑл малтанхи вӑхӑтра. Ҫӗр 
те чавнӑ, кирпёч те йӑтнӑ, бетон та ҫӑрнӑ, 
пёр хушӑ, сывлӑхӗ начарлансан, уборщи- 
цӑра та ӗҫленӗ. Вӑрҫӑ вӑхӑтӗнче вара ҫак 
цеха пырса кӗнӗ те — паянхи кун та ҫа- 
вӑнтах ӗҫлет. Темиҫе ҫулталӑк маляр 
пулнӑ — вагонсем сӑрланӑ, 1947 ҫултан 
пуҫласа трафаретчица пулса тӑнӑ.

— Эпир вагонсене «паспорт» парса кӑ- 
ларса яратпӑр. Вагонсене хуть те ылтӑн- 
ран тунӑ пултӑр — пирӗн трафаретсем- 
сӗр вӗсене пурпӗр никам та йышӑн- 
масть, — куларах каласа парать Прас- 
ковья Степановна,



Ку чӑн та ҫапла. Трафаретсем — ваго- 
нӑн тӗп «докуменчӗ», унӑн «ҫул хучӗ». 
Ҫавӑнпа та вёсем яланах тӗрӗс те вырӑн- 
лӑ пулмалла, унсӑрӑн аван мар япала- 
сем пулма пултараҫҫӗ. Пирӗнпе тӗл пулнӑ 
кунах Терентьева бригадинче пӗр циф- 
рӑна ӑнсӑртран йӑнӑш ҫырса хунӑ ик- 
кенте, ҫавна астуса илсе, бригадир пусма 
йӑтсах «Иккӗмӗш Канаша» чупнӑ — 
йӑнӑша тӳрлетме. Юрамасть йӑнӑш ҫыр- 
са яма!

Питӗ туслӑ, пӗр каварлӑ, пӗр кӑмӑллӑ 
пулса ӗҫлет Терентьева бригади. «Пёри — 
пуриншӗн, пурте ■— пӗриншӗн», — ҫавӑн 
пек вёсен пурнӑҫӗн тӗп йӗрки.

Ҫӗршыври малта пыракан предприя- 
тисенче коммунизмла ӗҫ бригадисем туни 
ҫинчен хыпар сарӑлсан, Прасковья Сте
пановна тӳрех хӑйӗн юлташӗсемпе калаҫ- 
ма тытӑннӑ:

— Атьӑр, тусӑмсем, эпир те ҫав хисеп- 
лӗ ята илсе ӗҫлекен пулар!

Ҫулталӑк хушши пынӑ хастарлӑ кӗре- 
шӳ. 1960 ҫулхи мартӑн 8-мӗшӗнче вара 
цехри рабочисен пухӑвӗ пӗр сасӑпах йы- 
шӑннӑ:

— Терентьева бригадине коммунизмла 
ёҫ бригади ятне илме тивёҫлӗ тесе шут- 
лас!



Ку пурне те хытӑ савӑнтарнӑ. «Вагон
ник» хаҫатӑн ҫав кунсенче тухнӑ номе- 
рӗнче ҫав тери кӑмӑллӑ ӳкерчӗк пур: 
П. Терентьева бригади— Т. Исакова, 
Н. Храмова тата М. Ягофарова хӑйсене 
коммунизмла ӗҫ бригадин ятне панӑ хыҫ- 
ҫӑн малашне тата лайӑхрах ӗҫлесси ҫин- 
чен шӑкӑл-шӑкӑл калаҫса лараҫҫӗ.., Ҫав 
кунсенчех тата тепӗр пысӑк савӑнӑҫ пул
нй вёсен: Ҫул-йӗр министерстви бригади
ра ылтӑн сехет панӑ, бригадӑн ытти чле- 
нӗсене завком укҫапа премиленӗ.

— Премисем пирки кӳренмелли ҫук 
пирён, — тет Прасковья Степановна,— 
кашни праҫникрех мӗн те пулин параҫҫӗ...

— Хӑвӑртан килет ӗнтӗ вӑл, хӑвӑр ла- 
йӑх ӗҫленинчен, — тетпӗр эпир.

— Хамӑр та тӑрӑшатпӑр ҫав,— килӗ- 
шет 'бригадир. — Ёҫне те лайӑхрах та хӑ- 
вӑртрах туса пыма тӑрашатпӑр, — ку 
таранччен производствӑна пирӗнтен ни- 
мӗнле чӑрмав та пулман-ха, — сӑрне те, 
лакне те тирпейлӗ тыткалатпӑр, кашни 
уйӑхрах перекет пулать...

Вӑрахчен калаҫса ларатпӑр эгшр з а 
водра юсанӑ вагонсене тулашӗнчен илем- 
летсе, вӗр-ҫӗнӗ тӗслӗ туса, вӑрӑм ҫулсем 
тӑрӑх нумай-нумай чупма «паспорт» пар
са кӑларса яракан икӗ бригадирпа. Вӗ-



сем пире хӑйсен кулленхи пурнӑҫӗпе ма- 
лашнехи ӗмӗчӗсем ҫинчен каласа параҫҫӗ.

— Еҫлесчӗ-ха вӑй пур чух, тата нумай- 
рах та лайӑхрах ӗҫлесчӗ,— теҫҫӗ иккӗшё 
те.

Хӑйсен куҫӗсем ҫав вӑхӑтра кӑмӑллӑн 
ҫуталса тӑраҫҫӗ. Вӗсем ҫине пӑхатӑн та, 
ҫак сӑмахсене вӗсем чун-чӗререн калани- 
не туятӑн.



Х А Л Ӑ Х  ТУСЕ,  ТУХТӐР..

П оликлиника, больница, медпункт. 
Тухтӑр. Фельдшер. Медсестра... 

Хамӑр чипер сывӑ чухне эпир вӗсене 
аса та илместпӗр. Хӑшӗсем, «тимёр пек 
ҫирӗп» сывлӑхлисем, хӑш чухне кӑштах 
вӗҫкӗнленсе, ҫапла та калаҫҫӗ:

— Маншӑн пулсан, медицина хуть 
нур вӑл, хуть ҫук...

Анчах та ҫакӑн пек ҫӑмӑллӑн калаҫас- 
си вӑл ҫын пӗрре лайӑхрах чирлесе ӳки- 
ччен кӑна пулать. Хытӑрах халсӑрлансан, 
пӗтӗм шӑмшак «ҫӗмӗрӗлме», вар-хырӑм 
«касма» тытӑнсан, мӗнле те пулин аман- 
малла, суранланмалла пулсан е ача-пӑча 
тӑрук чирлесен, тӳрех больницӑна, тух- 
тӑрсем патне васкатпӑр. Вӗсем патӗнче 
хамӑр валли ҫӑмӑллӑх, ҫӑлӑнӑҫ шырат- 
пӑр. Ытлах та йывӑр килнӗ самантсенче 
тухтӑрсем ҫине вёсен аллинче пирӗн асап-



сене пӗтерекен асамлӑ вӑй пулнӑ пекех 
пӑхатпӑр.

— Тархасшӑн пулӑшӑр, тухтӑр... Ёмӗр- 
ӗмӗр тав туса пурӑнӑп мана сыватса ҫын 
тусассӑн!

Чӑнах та тав тӑватпӑр вӗсене. Пӗтӗм 
чунтан, чӗререн спаҫҫипӑ калатпӑр. Ҫы- 
русем ҫыратпӑр вӗсем патне, хаҫатсенче 
ҫырса кӑларатпӑр. Тепӗр чух вуншарӑн 
алӑ пусатпӑр.

— Больнидӑра выртнӑ чух мана ҫав- 
ҫав тухтӑр, ҫав-ҫав сестрасем калама ҫук 
тимлӗн эмеллерӗҫ, питӗ лайӑх пӑхрӗҫ, вё- 
сене пула кӑна эпӗ ура ҫине тӑрса, кал- 
лех ӗҫлекен пултӑм. Ырлӑх-сывлӑх пул- 
тӑрах вӑл ҫынсене!..

1 ухтӑрсем нумай пирӗн. Вӗсене пулӑ- 
шакан фельдшерсемпе сестрасем тата ну- 
майтарах. Ҫулсерен ҫӗнӗрен ҫӗнӗ боль- 
ницӑсем, тӗрлӗрен медпунктсем уҫӑлаҫҫӗ. 
Партипе правительство халӑх сывлӑхӗ- 
шӗн нимӗн те хӗрхенсе тӑмаҫҫӗ. Никита 
Сергеевич Хрущев сӑмахӗсемпе каласан, 
«ӗҫҫыннисен сывлӑхӗшӗн тӑрӑшассине 
государство пӗтӗмпех хӑй ҫине илет».

Больницӑсен, вӗсенчи койкӑсен хисепӗ 
хуласенче, промышленность районӗсенче 
кӑна мар, ялсенче те хӑвӑрт ӳссе пырать. 
Тёрлӗ ӑрӑмҫӑсен, чӗлхе суракансен, «вар



шӑлакансен», эпи-карчӑксен, пур чирсен- 
чен те армути шывӗпе «сыватакансен» 
ӗмӗрӗ тахҫанах иртсе кайрӗ ӗнтӗ. Чирле- 
сен ҫавсем патне «сывалма», тӗрӗсрех 
каласан, хӑйсен сывлӑхне тӗппипех пӗ- 
терме каякансем халӗ пинрен пӗрре те 
тупӑнмасть пулӗ.

Ялсенчи больницӑсенче хальхи вӑхӑт- 
ра хӑйсен ӗҫне тӗплӗн пӗлекен, медицина 
наукин чи ҫӗнӗ ҫитӗнӗвӗсемпе усӑ кура- 
кан, пысӑк квалификациллӗ тухтӑрсем 
ёҫлеҫҫӗ. Больницӑсенче ҫынсене чир-чӗр- 
тен сыватма пулӑшакан оборудовани те 
пуяиланса пырать. Унта та  халӗ, пысӑк 
хуласенчи пекех, чи кӑткӑс операцисем 
тума пултараҫҫӗ. Ҫавӑнпа ӗнтӗ ку чухне 
ялта та пӗтӗм ҫӗршыври пекех, ҫынсем 
вилесси ҫултан-ҫул чакать, ҫураласси 
ӳсет, халӑх йышӗ хӑвӑрт хутшӑнать.

Кӑткӑс та ответлӑ тухтӑрсен ӗҫӗ, мён- 
шӗн тесен вёсен аллинче — этем сывлӑ- 
хё, унӑн пурнӑҫӗ. Ҫав вӑхӑтрах, мӗн те
ри хисеплӗ те чыслӑ вӑл ӗҫ!.. Тухтӑрсем 
пурнӑҫшӑн, вилӗме хирӗҫ кӗрешеҫҫӗ вӗт- 
ха, этемшӗн чи хаклине — пурнӑҫа хӑта- 
раҫҫӗ, вилӗме ҫӗнтереҫҫӗ. Мӗн пур ӗнтӗ 
ҫакӑнтан пархатарли?..

Анчах тухтӑрсем хӑйсен ӗҫне пур чух 
та лӑпкӑн, шӑв-шавсӑр туса пыраҫҫё.



Чапа тухасси мар, ҫынсем умӗнче уйрӑ- 
мах паллӑ пуласси мар вёсен ӗмӗтӗнче. 
Вёсене этеме юратни хавхалантарать, 
пёр ҫав туйӑм кӑна малалла туртать. 
Этеме ҫӑлни, ӑна хаяр чир аллинчен 
туртса илни вӗсемшӗн чи пысӑк телей. 
Ҫакӑншӑн вёсем ырми-канми ӗҫлеҫҫё, 
шартлама сивёре те, ҫил-тӑман витёр те, 
сиксе ҫӑвакан ҫумӑр айён те, сём ҫӗрле 
те, ниме пӑхмасӑр, тепёр чух хййсен сыв- 
лӑхне хӗрхенмесӗр чирлӗ ҫынсем патне 
тухса каяҫҫӗ, вӗсене пулӑшаҫҫӗ, ҫӑлаҫҫӗ...

Епле тав тумастӑн-ха вёсене, епле пур- 
не те илтӗнмелле калаҫмастӑн-ха вёсен 
ырӑ ӗҫӗсем ҫинчен?..

Ҫак очеркра пирӗн ҫавӑн пек ҫынсен- 
чен пӗри — Арапуҫӗнчи участок боль- 
ницин аслӑ врачӗ Галина Ивановна Ти
мошенко ҫинчен каласа кӑтартас килет.

* * *

Г алина Ивановна ятне эпир чӑн мал- 
тан Обком секретарён кабинетёнче 

илтрӗмӗр. Сӑмах республикӑри паллӑ 
ҫынсем ҫинчен кӗнеке ҫырасси пирки пы- 
ратчӗ. Хӑйӗн умӗнче малтан хатӗрлесе 
хунӑ нимӗнле список та пулман пулин те, 
Обком секретарӗ ҫӗнӗ стройкӑсенче, тӗр- 
лӗ фабрикӑсемпе заводсенче, колхозсен-



че пултаруллӑ та ӑнӑҫлӑ, чунне парса 
ӗҫлекен нумай ҫынсен ячӗсене асӑнчё.

— Вӗсем ҫинчен пирӗн пӗтӗм халӑх 
пӗлсе тӑмалла, ма тесессӗн вӗсем пирӗн 
пурнӑҫри маяксем, ыттисен вӗсемпе тан- 
лашма тӑрӑшмалла,— терӗ секретарь.— 
Паллах, кӗнеке ҫырнӑ чух культура 
фронтӗнче ӗҫлекенсене те, халӑх сывлӑ- 
хӗшӗн кӗрешекенсене те манмалла мар, 
коммунизм строительствинче вёсем те 
ҫав тери пысӑк вырӑн йышӑнаҫҫӗ...

— Тухтӑрсенчен эсир уйрӑмах кам 
ҫинчен ҫырма сӗннӗ пулӑттӑр? — ыйтрӑ- 
мӑр эпир.

— Вӑрмар районӗнче Тимошенко ху- 
шаматлӑ хӗрарӑм-тухтӑр пур. Ялта ӗҫлет. 
Ҫавӑ питӗ тивӗҫлӗ ҫын, — пӗр тытӑнса 
тӑмасӑрах ответ пачӗ секретарь.

...Вӑрмара ҫитсен эпир райкомӑн пӗр- 
ремӗш секретарӗ Василий Ефимович 
Кузнецов патне кӗтӗмӗр. Хамӑр мӗн пир- 
ки килнине каласа парсанах, вӑл пирӗн 
шухӑша ырларӗ:

— Тӗрӗс тӑватӑр! Пирён Галина И ва
новна — чӑн-чӑнах питӗ лайӑх ҫын, ӑна 
пӗтӗм район хисеплет. Вӑл ӑста врач 
кӑна мар, пысӑк общественник. Райком 
членӗ, райсовет депутачӗ, райсовет ис- 
полкомӗн члене. Яланах ӗҫре ҫунать —



лӑпланса ларнӑ пӗр сехет те ҫук пуле 
унӑн. Вӑл ертсе пыракан больница халӗ 
коммунизмла ӗҫлекен коллектив ятне 
илессишӗн кӗрешет. Пӗлтӗр ӑна Ёҫлӗх 
Хӗрлӗ Ялав орденӗ пачӗҫ... Патне кайсаи 
хӑвӑрах куратӑр акӑ вӑл мӗнле ҫын ик- 
кенне. Анчах паян килте-ши-ха вӑл? 
Ш ӑнкӑравласа пӑхам-ха малтан. Час- 
чаеах ялсене тухса ҫӳрет вӑл, фельдшер, 
акушер пункчӗсене, ача ҫуратмалли ҫурт- 
сене тӗрӗслет, кӑтартусем парса пулӑшса 
хӑварать...

Пирён телее, Галина Ивановна халь- 
хинче килтех пулнӑ. Тепӗр сехетренех 
эпир унпа куҫа-куҫӑн паллашрӑмӑр. Чир- 
лисене йышӑнакан пӳлӗмрен пире хирӗҫ 
яштака та ҫ5'лӗ, ҫавракарах питлӗ, хӑ- 
юллӑ пӑхакан кӑвак куҫлӑ илемлӗ хёр- 
арӑм тухрӗ. Шурӑ калпак айне пытанай- 
ман сарӑ ҫӳҫӗсенче кӗмӗл тӗслӗ пӗрчӗсем 
нумай палӑраҫҫӗ. Анчах сӑнран пӑхсан, 
ку ҫыннӑн кӑвакармалли вӑхӑт ҫитмен 
пек-ха. Эппин, кӑвакарма сӑлтавӗ пулнӑ- 
тӑр.

Аслӑ врач кабинетне кайса темиҫе ми
нут хушши калаҫсанах, Галина Иванов
на каялла кайма хатӗрленчӗ.

— Каҫарӑр, мана лере чирлӗ ҫынсем 
кӗтеҫҫӗ, — терӗ вӑл. — Пирӗн пӗр врачё



чирленӗ те икӗ ҫыншӑн ӗҫлеме тивет-ха 
паян. Халӑхӗ чылай пухӑннӑ, тӗттӗм пу- 
личчен пурне те йышӑнас пулать...

— Кайӑр, кайӑр, чирлисене ытлашши 
кётсе лармалла тӑвас мар, — терӗмёр 
эпир.

— Халлӗхе акӑ, пирӗн больницӑн ӗҫӗ- 
семпе паллашӑр... — Галина Ивановна 
пирён умма хулӑн тетрадь кӑларса хучӗ. 
Унта больница мӗнле ӗҫлени ҫинчен каш 
ни ҫул ҫырса пынӑ отчетсем мӗн.

Арапуҫӗнчи больница темле малта пы
ракан шухӑшлӑ ҫынсем тӑрӑшнипе Ок
тябрь™ революцичченех уҫӑлнӑ иккен. 
Анчах ун чухне кунта пӗр тухтӑрпа тепӗр 
фельдшер кӑна ӗҫленӗ. Пур чирсенчен те 
ҫавсем иккӗшех эмелленӗ. Чирлисене 
вырттармалли вырӑнсем те пилӗк-улттӑ 
кӑна пулнӑ. Совет влаҫӗ вӑхӑтӗнче, уйрӑ- 
мах вӑрҫӑ хыҫҫӑнхи ҫулсенче, ку больни
ца нумай сарӑлнӑ, унӑн ӗҫӗ анланса пы- 
нӑ. Унта халӗ пӗр вӑхӑтрах аллӑ ҫын 
выртма пултараҫҫӗ. Чирлисене тӗрлӗ спе- 
циалистсем йышӑнаҫҫӗ, — кунта терапевт 
та, хирург та, гинеколог та, ача-пӑча тух- 
тӑрӗ те, куҫ тухтӑрӗ те, шӑл тухтӑрӗ те 
пур. Нимрен те пахи — больницӑра кир- 
лё оборудовани, аппаратура (рентген ап-



парачӗ т. ыт.) пурри, вӗсем тӗрӗс-тӗкёл 
ёҫлени.

Больница участокне 12 ял кӗрет, унӑн 
тавралӑхӗ 19 километр. Участокра виҫӗ 
ял Совечӗ, пысӑклатнӑ тӑватӑ колхоз, 
пахча ҫимӗҫ типӗтекен завод, 12 шкул. 
Пӗтӗмпе участокра 15 пин ҫынна яхӑн 
пурӑнать. Сахал йышах мар ку! Больни- 
цӑра ӗҫлекенсен вунпилӗк пин ҫын сыв- 
лӑхне сыхлас пулать вӗт, вунпилӗк пин 
^ыншӑн ответ тытас пулать!

Чӑн та, больницӑна халӑх сывлӑхне 
упрас ӗҫре пулӑшакан «иккӗмӗш сыпӑк- 
ри» учрежденисем пур: фельдшерпа
акушер пункчӗсем тӑххӑр, колхозсенчи 
ача ҫуратмалли ҫуртсем иккӗ, колхозри 
амбулатори пӗрре. Анчах вёсене те хӑй-. 
сем тӗллӗн ӗҫлеттерме май килмест, вёсен 
ӗҫне сӑнасах, тӗрӗслесех тӑмалла, пӗр- 
май вӗрентсе, кӑтартусем парса, ертсе 
пымалла. Никамран малтан, вёсен ӗҫӗ- 
шӗн участокри больницӑн аслӑ врачӗ от
вет тытать. Еҫлемелӗх пур вӗсемпе!

* * *

Г алина Ивановна каҫченех пушанай- 
марӗ. Малтан чирлисене йышӑннӑ 

э ӑ л — ун валли вӑхӑт нумай кирлӗ вӗт, 
кашнинех тӗплӗн пӑхмалла, тӗрӗҫлемел-



ле, ыйтса пӗлмелле, канаш памалла. 
Больницӑна пынӑ чирлӗ ҫын хӑй пирки 
пӗтӗмпех пӗлесшӗн, унпа ҫиелтен кӑна 
калаҫма май килмест, юрамасть те тата... 
Унтан аслӑ врач палатӑсене пӑхса ҫав- 
рӑннӑ, кухньӑна та кӗрсе тухнӑ, завхоза 
та хӑтӑрса илнӗ, шоферсемпе те вёсен 
ыран ӑҫта каймалли ҫинчен калаҫнӑ. 
Больница хуҫалӑхӗ иӗчӗк мар ҫав!

Каҫхине тин, больницӑн пӗчӗкҫеҫ элек- 
тростанцийӗ шултра калибрлӑ пулемет 
пенӗ пек сасӑ кӑларса ҫутӑ парсан, тем 
ҫӳлёш юман тӑррине хӑпартса ҫакнӑ хӗр- 
лё ҫӑлтӑр («Кремль ҫинчи пек!..» тесе, 
тулли кӑмӑлпа мухтанаҫҫӗ унпа монтер- 
сем) ялкӑшма тытӑнсан ҫеҫ Галина Ива- 
новнӑпа хире-хирӗҫ ларса калаҫма май 
килчӗ.

Хамӑрӑн ӗмӗрте пире сахал мар ҫын- 
семпе ҫавӑн пек калаҫма, хӑйсен пур- 
нӑҫӗпе ӗҫӗсем ҫинчен ыйтса пӗлме тӳр 
килнӗ. Эсӗ хаҫатран пынине пӗлсен, теп- 
рисем хавхалансах, ҫунатлансах каласа 
параҫҫӗ, хӑш чух хӑйсен ӗҫӗсене ытлаш- 
ширех те илемлетме тӑрӑшаҫҫӗ, вӗсем ка- 
ланисене ҫырса пыма та ӗлкӗрмелле мар.

Хальхинче пачах урӑхла пулчӗ. Гали
на Ивановна хӑйӗн ҫинчен калаҫма па
чах юратмасть иккен. Хуть те мӗнле ый-



ту хускатсан та, хӑйӗн ӗҫӗсем пирки мар, 
ыттисем ҫинчен каласа пама тытӑнать. 
«Эп ҫапла турӑм» тенине унран пёрре те 
илтме пулмарӗ, вӑл ялан «эпир ҫапла 
турӑмӑр», тет, пётёмпех коллектив ҫине 
ярать.

Пёр енчен ку тёрёс те ёнтё, мёншён 
тесен больница пек учрежденире, кул- 
лен ҫӗршер ҫынсем хӑйсен нушисемпе 
аырса тӑнӑ ҫӗрте, пёр пӗччен ҫын нимӗ- 
нех те тӑваяс ҫук, больницӑри кӑткӑс та 
нумай енлӗ ӗҫсене коллектив ҫеҫ ӑнӑҫлӑ 
туса пыма пултарать. Анчах коллектив 
тенине пӗр ҫӗре пӗтӗҫтерсе пӗр кӑмӑлпа 
ӗҫлекен тума, ертсе пыма, вӗрентме, ҫул 
кӑтартса пыма, ҫав вӑхӑтрах ҫынсене 
лайӑх ӗҫлеме условисем туса пама пӗл- 
мелле-ҫке, унсӑрӑн малалла кайма май 
ҫук! Ҫак енчен илсен, Галина Ивановна 
Тимошенкӑн паха ӗҫӗсем, унӑн пултару- 
лӑхӗ, хастарлӑхӗ, хуть те мӗнле ӗҫе те 
вӗҫне ҫитиччен тума пӗлни кашни утӑм- 
ра тенӗ пекех курӑнса тӑрать.

...Чечеклӗ Украинӑра, Винница обла- 
ҫёнчи ялти учитель ҫемйинче ҫуралса ӳс- 
иёскер, 1939 ҫулта Харьковри медицина 
институтӗнчен вӗренсе тухса врач дип- 
ломне илсен, вӑл упӑшкипе пӗрле (упӑш- 
ки те врач пулнӑ, вӗсем пӗрле вӗренсе



тухнӑ) тӳрех Чӑваш республикине, Етӗр- 
не хулине килнӗ. Малтан районти боль- 
ницӑра ӗҫленӗ, унтан, упӑшкине Совет 
Ҫарне мобилизацилесен, ун вырӑнне хи
рурги больницине куҫнӑ. Диплом тӑрӑх 
вӑл педиатр, ача-пӑча тухтӑрӗ пулнӑ, 
халӗ хирурги енӗпе ӗҫлеме тивнӗ, анчах 
хастарлӑ, ӗҫре ӳссе пырас ӗмӗтпе пурӑ- 
накан ҫамрӑк тухтӑра ку пӗрре те хӑрат- 
ман. Вӑл тӑрӑшнӑ, вӗреннӗ. Отечествен- 
нӑй вӑрҫӑ пуҫлансанах хирурги больни- 
цин заведующине фронта илсе кайнӑ та, 
ун вырӑнне Тимошенкӑна шанса панӑ, 
вара мӗн вӑрҫӑ пӗтичченёх заведующи 
пулса ӗҫленӗ.

Пӗлетпӗр-ха ӗнтӗ, вӑрҫӑ вӑхӑтӗнче пур- 
не те питӗ йывӑр килчӗ, анчах темле хӗн 
пулсан та, хамӑр ҫӗнтерессе чун-чӗререн 
ӗненсе, совет ҫыннисем пӗтӗмпех тӳссе 
ирттерчӗҫ. Ҫамрӑк тухтӑрӑн та нумай 
тӳсме тивнӗ. Ёҫ ҫав тери нумай пулни 
ҫинчен каламастпӑр та ӗнтӗ. Хулара тӳх- 
тӑрсем ҫитменнипе вӑл, хирурги больни
цине ертсе пынисӗр пуҫне, хула ҫывӑхӗн- 
чи ялсене пулӑшакан врач участокён 
заведующийӗ, юн паракан пункт заведую- 
щийӗ пулнӑ, ача ҫуртӗнчи тухтӑршӑн ӗҫ- 
ленӗ, эрнере темиҫешер хут военкоматра 
фронта каймалли ҫынсене цӑхнӑ. Ҫав



вӑхӑтрах халӑх хушшинчи обществӑлла 
ӗҫсене те туса пыма тивнӗ — лекцисем, 
докладсем вуланӑ...

— Килтен ирхине ирех, тул ҫутӑличче- 
нех тухса каяттӑм та ҫурҫӗр ҫитеспе тин 
таврӑнаттӑм. Юрать-ха, ҫамрӑк пулнӑ, 
аптраман, — аса илет халь Галина Ива
новна.

Ку ҫеҫ те мар-ха. Вӑрҫӑ вӑхӑтӗнче унӑн 
хайён пурнӑҫӗнче те нумай хуйхӑ-суйхӑ 
пулнӑ. Вӑрҫӑ пуҫлансан пӗр-ик эрнере- 
нех вӑл ҫуралса ӳснӗ ҫӗршыва фашист- 
сем пырса ҫитнӗ. Унта Г алинаИвановнӑн 
ватӑ ашшӗпе амӑшӗ, ҫывӑх тӑванӗ- 
сем юлнӑ... Мӗн пулнӑ вӗсемпе, ӑҫта кай- 
са кӗнӗ вёсем— нимӗн те паллӑ пулман.

— Радио тӑрӑх кулленех нимӗҫсем Ук- 
раинӑра ҫав тери тискер ӗҫсем туни, 
пирӗн ҫынсене ҫӗршерӗн те пиншерӗн пер
се вӗлерни, хуласемпе ялсене ҫунтарни 
ҫинчен каласа паратчӗҫ те, манӑн хӑш 
чух сывлӑш та тухми пулса ҫитетчӗ ҫав, 
ӗҫрен темле ывӑнса таврӑнсан та ҫӗрӗ- 
ҫерёпе ҫывӑраймастӑм...

Хура кӗркунне тин кӑштах лӑпланнӑ 
вӑл — ашшӗпе амӑшӗ юлашки пӑрахут- 
па Етӗрнене ҫитсе ӳкнӗ. Анчах кун хыҫ- 
ҫан тепӗр хурлӑх сиксе тухнӑ — вӑрҫӑри 
упӑшки питӗ йывӑр чирлесе госпитальте



выртнӑ, вӑл сываласса шанма та май пул- 
ман. Юлашкинчен Галина Ивановна ӑна 
хам пӑхатӑп тесе киле илсе килнӗ, анчах 
лешӗ нумай та пурӑнайман..,.

Ҫапах та хӑйне мӗн тери йывӑр пулни- 
не вӑл ӗҫре палӑртман, иртен пуҫласа 
каҫченех ӗҫре ҫуннӑ. Ҫав вӑхӑтрах парти 
кандидатне кӗнӗ, 1944 ҫулта члена куҫнӑ. 
Аслӑ Ленин партийӗн членӗ пулни ӑна 
тата ытларах, тата лайӑхрах ӗҫлеме вӑй 
панӑ.

йы вӑр  кунсем иртсе кайсан Галина
Ивановна Шупашкар поликлиникине куҫ-
нӑ, темиҫе уйӑхран ӑна Куславккана, ра-
йонти сывлӑх пайӗн заведующийӗ пулса
ёҫлеме янӑ. Ҫулталӑкран, хӑй ҫине тӑр-
сах ыйтнипе, ӑна Беловолжски салинчи
больницӑна куҫарнӑ. Пур ҫӗрте те ырӑ ят
илмелле ӗҫленӗ, халӑх хушшинче хисеп-
лё пулнӑ. 1949 ҫулта, Арапуҫӗнчи участок
больницинче хирург питё кирлӗ пулсан,
унта куҫса кайнӑ. Ҫур ҫул пек вӑхӑт ирт-
сен, сывлӑх министерстви приказӗ тӑрӑх
ӑна аслӑ врач туса хунӑ. Унтанпа ӗнтӗ
вуникӗ ҫул ҫитет.,.

* * *

М ӗнлерехчӗ ку больница эсир килсе 
кӗнӗ чух? —тесе ыйтатпӑр эпир 

Галина Ивановнӑран.



Ун чухне пирӗн ҫӗршыв вӑрҫӑ кӳнӗ 
сурзнсене те тӳрлетсе ҫитереймен те-ха... 
Япӑхрахчӗ ҫав, — терӗ вӑл, кӑштах шухӑ- 
ша кайнӑ пек пулса. — Оборудовани, 
тӗрлӗ инструментсем сахалччӗ, вёсем те 
пӗтӗмпех кивелсе ҫитнӗ. Чирлисен вырӑ- 
нӗсем ҫине сармаллисем, витӗнмелли- 
сем — утиле пама кӑна юрӑхлӑччӗ. Ҫур- 
чӗсене вӑрҫӑ пуҫланнӑранпа та ремонт 
туман. Электричество ҫук — каҫхине 
краҫҫын ламписем кӑна, вёсем те ҫите- 
лёксӗр. Шывсӑр аптраттӑмӑр — пичкепе 
нумаях турттарса ҫитереймӗн! Больница- 
на йӗркеллӗ ӗҫлекен тума чӑн малтан 
ҫав ҫитменлӗхсене пӗтермелле пулна. 
Ҫавӑнтан тытӑнтӑмӑр та эпир...

Паллах ҫав, вӑрҫӑ вӑхӑтӗнче пур  ̂ ен
чен те чухӑнланса ҫитнӗ больницӑран 
чӑн-чӑн больница тума нумай вӑй хумал- 
ла пулнӑ!

Малтанхи вӑхӑтра укҫине те сахал 
панӑ, кирлӗ япалисене тупма та питӗ хӗн 
пулнӑ.

— Час-часах эпӗ врачран хуҫалӑх ҫын- 
ни, снабженец пулса тӑраттӑм, — тет 
Галина Ивановна. — Аҫта кӑна ҫитмен, 
ӑҫта ҫырман, кампа кӑна тавлашман пу- 
лӗ хамӑр больницӑна хуҫалӑх, оборудо
вани енӗпе кӑштах та пулин «пуянлатас»



тесе! Хӳме тӳрлетме кирлӗ пулнӑ пӑти- 
шӗн те ҫапӑҫма тивнӗ те...

Анчах хӑйне шанса панӑ ӗҫшӗн ҫуна- 
кан ҫын хӑй мӗн шутланине тӑватех. Ас- 
лӑ врач тӑрӑшнипе больница чӑнах та 
пуянланнӑ. Вӑл электростанци лартнӑ, 
ҫӗре аллӑ метр ытла чавса кӗрсе лайӑх 
ҫӑл тунӑ. Аппаратура туса рентген ка- 
бинечӗ йӗркеленӗ, — больницӑшӑн ку 
нимрен те хаклӑ ӗнтӗ! Хирурги, гинеколо
ги, ача-пӑча чирӗсен кабинечӗсем валли 
те кирлӗ оборудованипе инструментсем 
туяннӑ. Нумайранпа пӗр пӑта та пырса 
ҫапман ҫурчӗсене те ҫӗнетнӗ, больница 
участокӗ тавра ҫӗнӗ хӳме тытса ҫаврӑн- 
на. Унтан больница тавралӑхне симӗс- 
лентерме, илемлетме тытӑннӑ: сад ларт- 
нӑ, чи лайӑх йышши улмуҫҫисем, чие, 
слива, хурлӑхан ӳстернӗ, клумбӑсем туса 
тёрлёрен тӗрлӗ чечексем хунаттарнӑ. Ҫак 
пархатарлӑ ӗҫсене укҫа тӑкакламасӑрах,

, больницӑра ӗҫлекенсен вӑйӗпех туса 
пынӑ.,..

— Чирлӗ ҫын хӑвӑрт сываласси унӑн 
кӑмӑлӗ мӗнлерех пунинчен те килет. Вӑл 
пӗрмай салху пулсан, хуйхӑрать пул
сан — час сываласса ан кӗт, анчах та ҫын 
кӑмӑлӗ ҫӑмӑлтарах, савӑнӑҫлӑрах пул
с а н — пачах урӑхла,— тет Галина Ива-



новна. — Хӑвӑрах пӗлетӗр — хитре те ырӑ 
шӑршлӑ чечексене хуть те мӗнле ҫын та 
юратать, вӗсем такамӑн кӑмӑлне те ҫӗк- 
леме пултараҫҫӗ. Ҫавӑнпа ӗрчететпӗр те 
эпир вёсене...

Пирӗн сӑмах чирлисене куллен мёнле 
эмеллени, уйрӑмах, сасартӑк йывӑр чир- 
лесе ӳкнисене мёнле пулӑшни, Галина 
Ивановна хӑй мёнле ӗҫлени ҫине куҫать. 
Калаҫу вӑхӑтлӑха чарӑнеа ларать, мӗн- 
шӗн тесен Галина Ивановна нимӗнле ӗҫ 
тунине те пӗр хӑй ҫине илесшӗн мар.
„ 7" ПиРӗн — коллектив... Еҫри кашни 
ӳсӗм — вӑл пӗчӗкҫеҫ пулсан та — коллек
тив ҫӗнтерӗвӗ, — тет вӑл.

w— Анчах та чирлӗ ҫынсене эсир хӑ- 
вӑр та йышӑнатӑр-ҫке, хӑвӑр та эмелле- 
тӗр! Ҫитменнине, эсир — хирург, хирур- 
гӑн час-часах чирлӗ ҫыншӑн пӗр-пӗччен 
ответ тытма тивет, — тетпӗр эпир.

Тинех вара Галина Ивановна хӑйӗн 
врач ӗҫӗнчи хӑшпӗр фактсем ҫинчен ка- 
ласа парать.

— Тепӗр чух сасартӑк питӗ йывӑр чир- 
ленисене илсе килеҫҫӗ те, вёсене тӳрех 
операци тумалли сӗтел ҫине хума тивет... 
Акӑ, пӗррехинче сакӑр уйӑхри хӗрачана 
илсе килчӗҫ. Вар-хырӑмпа аптранӑ вӑл, 
вилес патнех ҫитнӗ, аран-аран сывлать.



Ачан ҫинӗ апат пыршӑсем тӑрӑх шуман, 
пыршисем явӑнса ларнӑ-мӗн. Ана ҫийӗн 
чех операци туни ҫеҫ ҫӑлма пултарна. 
Анчах сакӑр уйӑхри ачашӑн кун пек опе
раци хӑрушӑ, ача ӑна тӳсеймесен те пул- 
тарать... Мӗн тӑвзҫ-ха ӗнтӗ? Капла та 
пит начар, апла тусан та хӑрушлӑх питӗ 
пысӑк. Вара эпё, иккӗленерех пулин те, 
операци турӑм. Ҫав тери кӑткӑс операци 
пулчӗ вӑл. Шанчӑк сахалтарахчӗ. Ҫапах 
та ача сывалчӗ. Халь пысӑк ӗнтӗ, час 
шкула чупма пуҫлать...

— Тепринче, ҫурҫӗр иртсен виҫӗ сехет- 
ре, Чупайран пӗр 22 ҫулхи колхознике 
илсе килчӗҫ. Язва пулнипе унӑн варё 
шӑтнӑ, питӗ йывӑр. Халех, пӗр самант 
тӑхтамасӑрах, операци тумалла. Сехетте 
ҫурӑ тӑрмашрӑм унпа... Сывалчӗ!

— Ветродвигатель патӗнче ӗҫлекен пёр 
ҫамрӑк хӗрӗн аллине шестернепе ҫӗмӗрсе 
тӑкнӑччӗ. Пӗр шӑмӑ та тӗрӗс-тӗкел юл- 
ман, алли кипке пек ҫакӑнса тӑрать. 
Ш ӑмӑ ванчӑкӗсене сыпӑнтарма вӑрахчен 
асапланма тиврӗ. Пӳрнисене те майлаш- 
тартӑм. Кайран вӑл ҫав алӑпа чип-чипе- 
рех ӗҫлекен пулчӗ...

Ҫакӑн пек кӑткӑс та ответлӑ операци- 
сем Галина Ивановна вуникӗ ҫул хуш- 
шинче питё нумай тунӑ иккен, сахал мар



ҫынсене сыватса, ҫӗр ҫинче каллех савӑн- 
са пурӑнакан тунӑ,

— Мӗн тери тав тӑваҫҫӗ пуль сире вӑл 
ҫынсем! — тетпӗр эпир.

— ITyp ун пеккисем... ■— именнё пек- 
рех хуравлать тух^ӑр. — Кайран ҫырусем 
ҫыраҫҫӗ. Мана ҫеҫ мар, ыттисене те тав 
тӑваҫҫӗ. Лайӑх ӗҫлекенсем сахал мар 
пирён.

Вӑл хӑйӗн ӗҫри юлташӗсем ҫинчен ка- 
ласа пама тытӑнать. Хаваслансах. вас- 
касах калать, ҫав ҫынсене вӑл чунтан 
кӑмӑллани кашни сӑмахрах сисӗнет. Пу- 
ринчен малтан, вӑл больницӑри акушер- 
гинеколога, Анастасия Константиновна 
Константиновӑна асӑнать.

— Тӗлӗнмелле биографи унӑн, роман 
ҫырмалӑх та пур!— тет вӑл.— Пӗле- 
тӗр-и, вунҫичӗ ҫула ҫитиччен вӑл пачах та 
хутла пӗлмен, пёр саспалли те палламан. 
Анчах совет влаҫӗ пулса тӑрсанах вӗрен- 
ме тытӑннӑ та, сыпӑкран сыпӑка хӑпар- 
са пырса, тухтӑра ҫитнӗ... Халь вӑл ҫав 
тери пысӑк опытлӑ врач, хӑйӗн ӗҫне питӗ 
лайӑх туса пырать. Халӑх хушшинче те 
нумай ӗҫлет — пӗрмай ялсене кайса кала- 
ҫусем, лекцисем ирттерет. Колхозниксем 
ӑна яланах юратса итлеҫҫӗ... Шел, пен-



сие каймалли вӑхӑт ҫитет унӑн. Ахаль те 
ӗнтӗ Вӑрмар районӗнче ҫирӗм ҫичӗ ҫул 
ӗҫленӗ те...

Ҫамрӑк тухтӑрсем ҫинчен те Галина 
Ивановна ӑшӑ кӑмӑлпа каласа парать. 
Акӑ Мелания Петровна Петрова, тера
певт, Арапуҫ больницинче вунӑ ҫул пёр 
шӑйрӑксӑр ӗҫлет. Куҫ чирӗсене те лайӑх 
пӗлнӗ май, вӑл районта трахомӑна пӗте- 
рес енӗпе нумай тӑрӑшнӑ. Ҫавӑншӑн 
панӑ та ӑна Чӑваш АССР Верховнӑй Со- 
вечӗн Хисеп грамотине.

Федор Васильевич Заплаткин т а — 
ача-пӑча тухтӑрӗ, рентгенолог — вунӑ 
ҫул ытла ӗҫлет ӗнтӗ. Больницӑра чирли
сене йышӑннисӗр пуҫне, пӗрмаях халӑх 
хушшинче пулать, профилактикӑлла ӗҫ- 
сем нумай тӑвать...

Калаҫура Галина Ивановна больницӑ- 
ри вӑтам медперсонала — фельдшер сене, 
сестрасене те нумайӑшне ырлать.

— Вёсем — пире пулӑшакансем, пирӗн 
шанчӑк, вӗсемсӗр эпир нимех те тӑвай- 
мастпӑр вӗт...

Аслӑ сестра Валентина Нестерова, аку
шерка Алевтина Нестерова, Зоя Милае- 
вӑпа Екатерина Кузьмина лаборанткӑ- 
сем, Зинаида Кириллова, Галина Ники
тина, Валентина Егорова, Роза Алексе*



ева тата ыттисем те чирлисене лайӑх 
пӑхса хӑвӑртрах сыватасшӑн чунӗҫене 
парса ӗҫлеҫҫӗ. Вӗсенчен чылайӑшӗ — 
комсомолкӑсем, обществӑлла ӗҫсене ак- 
тивлӑн хутшӑнаҫҫӗ. Вӗсем больницӑра 
«сестрасен совечӗ» тунӑ, хӑйсен квали- 
фикаиине ӳстерме занятисем ирттереҫҫӗ, 
программӑпа палӑртнӑ темӑсем тӑрӑх 
доклачӗсене те хӑйсемех тӑваҫҫӗ, тухтӑр- 
сем вӗсене тӗрӗслесе пыраҫҫӗ кӑна.

— Пирён пурте вӗренме тӑрӑшаҫҫӗ, 
ҫавӑ питӗ савӑнтарать мана,— тет Га
лина Ивановна.— Хӑшӗсем каҫхи вӑтам 
шкула ҫӳреҫҫӗ, теприсем заочно вӗренеҫ- 
ҫе. Пирён конюх та кӑҫал вуннӑмӗш 
класа куҫать! Тата акӑ мӗн питё паха: 
кунтан ӑҫта та пулин вӗренме тухса ка- 
яҫҫӗ те вӗренсе пӗтерсен пирён патах 
килеҫҫӗ. Ҫавӑнпа та эпир — пӗр ҫемье 
пек...

Больницӑна пӑхӑнса тӑракан ялсенчи 
фельдшерпа акушер пункчӗсенче ӗҫле- 
кенсем хушшинче те лайӑх, ӗҫре шанчӑк- 
лӑ ҫынсем сахал мар иккен. Вёсене те 
ырлать аслӑ врач, вӗсем пирки чи ҫывӑх 
тӑванӗсем ҫинчен каласа панӑ пекех 
калаҫать.

— Хӗрлӗ Ҫырти сестра Анастасия Го
лубева кунта ҫирӗм пӗр ҫул хушши пӗр



улшӑнмасар еҫлет, Хӑйӗн участокӗнчй 
кашни ҫын сывлӑхне пӗлсе тӑрать вӑл. 
Ҫавӑнпа ӑна ӗҫлеме те ҫӑмӑлтарах...

— Мария Семенова акушерка участо- 
кӗнче иккӗмӗш ҫул ӗнтӗ ҫулталӑка ҫит- 
мен ачасем хушшинче вилекенсем пӗрре 
те пулман. Иртнӗ ҫул вӑл ҫӗнӗрен ҫурал- 
нӑ хӗрӗх икӗ ачана йышӑннӑ, пурте сы- 
вӑ. Акушерка вёсене тӗрӗслесех тӑрать...

-— Юлия Иванова, Кӗтеснерти сестра, 
Ижевскри фельдшерсен шкулӗнчен заоч
но вӗренсе тухнӑ, пит лайӑх ӗҫлет. Ун 
пеккисем пирён татах та пур!

— Ялсенче ӗҫлекенсене епле ертсе пы- 
ратӑр-ха эсир, мӗнле пулӑшатӑр вӗсене? 
Тӗрлӗ ҫӗрте-ҫке-ха вёсем, тата хӑшӗсем 
больницӑран чылай инҫетре. Кансёр 
пуль? — ыйтатпӑр эпир.

— Эпир вӗсемпе пӗрмаях тачӑ ҫыхӑну 
тытатпӑр, — тет аслӑ врач, — вёсем пат
не кайсах тӑратпӑр. Эпё те, ытти врач- 
сем те. Кунсӑр пуҫне, кашни уйӑхрах 
канашлусем ирттеретпӗр. Унта вӗсем 
хӑйсен ӗҫӗсем ҫинчен отчетсем тӑваҫҫӗ, 
эпир ҫав отчетсене пур енчен те тишкер- 
се тухатпӑр, ӗҫре пулнӑ ҫитменлӗхсене 
кӑтартса паратпӑр. Ҫав канашлусенчех 
медицинӑпа клиника ыйтӑвӗсемпе док- 
ладсем пулаҫҫӗ, вӗсене врачсем е, вӗсем



ертсе пынипе, фельдшерсем тӑваҫҫӗ. Питё 
усӑллӑ пулаҫҫӗ ку канашлусем... Ҫулсе- 
ренех уйрӑм темӑсем тӑрӑх 2—3 кунлӑх 
с.еминарсем ирттеретпӗр — калӑпӑр ача- 
пӑча чирӗсем пирки, ача ҫуратнӑ чух пу- 
лӑшасси пирки т. ыт. те. Икӗ ҫулта пӗр- 
ре ялта ӗҫлекен кашни фельдшер, сестра 
е акушер пӗр уйӑх хушши больницӑра, ёҫ 
вырӑнӗнче пулать — практика пек ӗнтё 
ку. Тепёр чух хӑшпӗрисене республикӑри 
больницӑсене те яма тӑрӑшатпӑр. Кӗскен 
каласан, пӗрмаях вӗрентсе пыма тӑрӑ- 
шатпӑр вӗсене. Кунсӑр пуҫне, ятарласа 
кӑларнӑ литература, медицина хаҫачӗ- 
семпе журналӗсем вулаҫҫӗ,,.

— Кун пек кадрсемпе пурӑнма пу
лать! — терӗмӗр эпир.

— Кадрӗсем чӑнах та начар мар 
ҫав, — килӗшрӗ Галина Ивановна. Унтан 
кӑштах шухӑша кайнӑ пек пулчӗ те: — 
Хамӑр ӳстернӗ кадрсем, — терӗ.

— Ҫавӑнпа шанчӑклӑ та вӗсем...

* * *

Ч ирлӗ ҫынна сыватма йывӑр. Ҫынна 
чирлесрен ҫӑлса хӑварма нумай 

ҫӑмӑлтарах...
Ҫак сӑмахсене медицинӑра ӗҫлекен 

кашни ҫынранах илтме пулать. Ку питӗ



тӗрӗс ӗнтӗ, анйах чир-чӗр сарӑлассйне хй- 
рӗҫ медицина ҫыннисем хӑйсем кӑна кӗ- 
решме пултараймаҫҫӗ, ку вӑл — пӗтӗм 
халӑх ӗҫӗ. Кашни ҫын хӑйӗн пурнӑҫӗн-* 
че санитарипе гигиена науки хушнисене 
туса пырсан ҫеҫ эпир ялан сывӑ пурӑнма,( 
чирсенчен упранма пултаратпӑр.

Ҫавӑнпа та халӑх хушшинче санитари 
пӗлӗвӗсене анлӑрах сарае пулать, ҫынсе- 
не килте те, ӗҫре те тасалӑхшӑн кӗрешме 
ҫӗклес пулать.

Арапуҫӗнчи участок больницин тухтӑ- 
рёсем те, фельдшерӗсемпе сестрисем те, 
больницӑна пӑхӑнса тӑракан медпункт- 
сенче ӗҫлекенсем те ку тӗлӗшпе ҫине тӑр- 
сах ӗҫлеҫҫӗ. Тӗрлӗ чирсенчен епле сыхла- 
насси ҫинчен, кил-ҫурта, апат-ҫимӗҫе 
таса тытмалли т. ыт. ҫинчен халӑх хуш
шинче вӗсем ҫулталӑк хушшинче ҫӗршер 
калаҫу ирттереҫҫӗ. Санитари бюллетенӗ- 
сем кӑлараҫҫӗ, чир-чӗр пирки кӗнекесем 
вулама параҫҫӗ. Тасалӑхшӑн кӗрешес ӗҫе 
вёсем комсомол организацисене, шкул- 
сенчи аслӑрах классенче вӗренекенсене 
хутшӑнтараҫҫӗ. Кашни медпункт ҫумён- 
чех санитари активӗ пур. Хӑшпӗр ҫӗрте 
таса пурӑнакан килсене вымпелсем па- 
малла тунӑ.

Пӗлтӗрхи декабрь уйӑхӗнче, Мускавра



пулса иртнӗ Пӗтӗм Союзри медицина ра- 
ботникӗсен канашлӑвӗнчен таврӑнсан, 
Галина Ивановна хӑй ертсе пыракан уча- 
стокра ӗҫлекенсене пухса, канашлу ито- 
гӗсем ҫинчен, партипе правительство ха
лах сывлӑхне сыхлакансем умне мён 
тери пысӑк задачӑсем лартни, малашне 
мӗнле ӗҫлемелли ҫинчен тӗплӗн каласа 
кӑтартнӑ. Уйрӑмах, вӑл профилактика 
ӗҫне вӑйлатмаллине, халӑх хушшинче са
нитари пропагандине ытларах сармалли- 
не палӑртса, Мускаври канашлу чӗнсе 
каланинчен пӗр сыпӑка вуласа панӑ:

— Медицинӑра ӗҫлекен кашни ҫын 
халӑх хушшинче санитари пӗлӗвӗсем са- 
рассине хӑйӗн чи хисеплӗ тивӗҫӗ тесе 
шутламалла,,.

Шӑп ҫав кунсенче ӗнтӗ больницӑра ӗҫ- 
лекенсем ком м унизм у ӗҫлекен коллек
тив ятне илессишӗн кӗрешме калаҫса та- 
тӑлнӑ. Ҫавӑн чух йышӑннӑ обязательст- 
вӑсем халӗ ӑнӑҫлӑнах пурнӑҫланаҫҫӗ.

Ку пархатарлӑ кӗрешӗве аслӑ врач 
пуҫарнӑ, вӑлах ӑна куллен ертсе пырать... 

* * *

К у чухнехи тухтӑр —хулара ӗҫлет-и 
вӑл, ялта-и, пурпӗр,—пысӑк куль- 

турӑллӑ ҫын пулмалла. Пирӗн вӑхӑчӗ 
ҫавӑн пек — наука калама ҫук хӑвӑрт

Малалла каять, медицинӑри ученӑйсем 
чирсемпе кӗрешмелли ҫӗнӗрен ҫӗнӗ мес- 
летсем, ҫӗнӗ эмелсем тупаҫҫӗ, ку таран- 
ччен этемлӗхшён ҫав тери хӑрушӑ пулнӑ 
чирсене те парӑнтараҫҫӗ. Ҫавӑнпа та 
тухтӑрӑн «авалхи багажпа» пурӑнма ҫук, 
унӑн пӗрмай, кашни кун вӗренес пулать.

Галина Ивановна вӗренет. Юлашки 
ҫулсенче вӑл темиҫе хут та пысӑк хула- 
сенчи клиникӑсенче, курссенче пулнӑ. Ан
чах ку ҫителӗксӗр. Вӑл кашни пушӑ са- 
мантрах вулать,, Унӑн темӗн пысӑкӑш 
библиотека. Унта медицина кӗнекисемпе 
журналӗсем кӑна мар, политикӑлла тата 
ытти йышши литература та сахал мар.

Уйрӑмах, пире унӑн библиотекинче 
илемлӗ литература нумаййи тӗлӗнтерчё. 
Вырӑссен тата хӗвеланӑҫӗнчи классик-- 
сем, хальхи писательсем... Темӗн тӗрлё 
журнал тата — «Октябрьпе» «Неваран» 
пуҫласа Украина писателӗсем кӑларакан 
«Витчизна» таранах пур.

— Хӑҫан вулама ӗлкӗретӗр эсир ку 
журналсене? Сирӗн пӗрре те вӑхӑт ҫук 
вӗт-ха?

— Хӗллехи каҫсем вӑрӑм, — кулса 
илет Галина Ивановна. — Уйрӑмах ялта 
вӑрӑм пулаҫҫӗ вёсем. Кунта пире валли 
театрсемпе филармонисем ҫук вӗт! Ҫит-



меннине... илемлӗ литературӑсӑр пурӑ- 
наймастӑп эпӗ. Тепӗр чух манӑн хамӑн 
га ҫырас килсе каять, — хӗрелсех илет 
вӑл.

— Ҫырас пулать, пурнӑҫра эсир ҫын- 
сене каласа кӑтартмалли япаласем ну
май курнӑ...

Тултан 10— 12 ҫулхи хӗрачапа 7—8 
ҫулхи арҫын ача кӗреҫҫӗ. Питҫӑмартисем 
иккӗшин те хӗп-хӗрлӗ, хытӑ вылянӑ пул- 
малла.

— Анне, пирӗн ҫиес килет!— терӗ ар- 
ҫын ачи хывӑннӑ-хывӑнман,.

Ку пире тёлӗнтерет. Мӗншӗн ачасем 
ӑна «анне» теҫҫӗ? Анчах эпир тӗлӗннине 
ҫавӑнтах Галина Ивановна амӑшӗ асӑр- 
хать те, кӑмӑллӑн кулса, хуллен пӗлте- 
рет:

— Усрав ачасем вёсем пирён. Галя икӗ 
тӑлӑха ӳстерет... Арҫын ачи Галя унӑн 
амӑшӗ маррине те пӗлмест, эпир ӑна ача 
ҫуртӗнчен вӑл утайман чухнех илнӗ...

Ҫакӑн ҫинчен пӗлсен, Галина Иванов- 
нӑна пирён тата ытларах хисеплес кил
се кайрӗ. Авӑ мӗн тери ырӑ ҫын иккен 
эсӗ, республикӑн тава тивӗҫлӗ врачӗ, 
халӑх тусӗ!.. Хаяр вӑрҫа пула санӑн хӑ- 
вӑн ҫемье пулса ҫитеймен — мӑшӑру 
вилнӗ, хӑвӑн шӑпуна эсӗ тек никампа та



ҫыхӑнтарасшӑн пулман, пурпӗрех ача- 
сем ӳстеретӗн, вӗсемпе телейлӗ пулас- 
шӑн. Мӗн тери ырӑ тӗслӗх ку хӑшпӗри- 
семшӗн!..

Эпир калаҫса ларнӑ вӑхӑтра сасартӑк 
санитарка чупса пычӗ.

— Галина Ивановна, йывӑр чирленӗ 
ҫын илсе килчӗҫ! Кӑшкӑрсах йынӑшать, 
пёр самант та лӑпкӑ выртма пултарай- 
масть. Сире чӗнеҫҫӗ...

Тепёр минутранах Галина Ивановна 
хӑвӑрт тумланса тухса кайрӗ.

— Ҫавӑн пек пирён Галя пурнӑҫӗ,— 
терӗ амӑшӗ Елена Владимировна, хӗрӗ 
хыҫҫӑн пӑхса юлса. — Тепӗр чух ҫӗр вар- 
ринчех чӗнсе каяҫҫӗ те, тул ҫутӑличчен 
таврӑнаймасть, анчах ирхине каллех ӗҫ- 
ре пулас пулать. Ҫапах та — вӑл ӳпке- 
лешнине илтмен эпӗ. Кӑмӑлӗ ҫирӗп 
унӑн...

Кунта пирён Елена Владимировна ҫин- 
чен те темиҫе ырӑ сӑмах каласа хӑварас 
килет. Ҫитмӗл виҫӗ ҫула ҫитнӗ пулсан та, 
ҫирӗп карчӑк-ха вӑл. Хӑй ӗмӗрне ачасе- 
не вӗрентсе ирттернӗ. Революциччен 
гимнази кӑна пӗтернӗ, анчах кайран, Со
вет влаҫӗ вӑхӑтӗнче, ачисем ӳссе ҫитсен, 
хӑй калашле «алӑсем салтӑнсан», малал- 
ла вӗренме шут тытнӑ. 1939 ҫулта вара,



аслӑ хӗрӗ Галина мединститутран вӗрен- 
се тухнӑ ҫул, вӑл та пединститут заочно 
пӗтерсе диплом илнӗ. Вӑрҫӑ ҫулӗсенче 
ҫак ватӑ украинка Етӗрнери педтехни- 
кумра чӑваш ачисене вӗрентнӗ. 1946 ҫул- 
та партине кӗнӗ. Халӗ Елена Владимиров
на — пенсионерка, анчах пёрре те ӗҫсӗр 
пурӑнасшӑн мар.

— Ёмӗр тӑршшипех халӑх хушшинче 
пулнӑ та, пуҫӑм ӗҫленӗ чух, урасем утнӑ 
чух епле-ха килте ним тумасӑр пӑнтӑхса 
ларатӑн? — тет вӑл.

Паллах, ӑна ӗҫлеме чаракан ҫук. Хӗл- 
лӗхи вӑхӑтра Елена Владимировна сес- 
трасен политкружокне ертсе пырать, 
парти историне вӗрентет, ҫуллахи вӑхӑт- 
ра вӑл — больнидӑри «чечек хуҫалӑхӗн» 
пуҫлӑхӗ. Усрава илнӗ икӗ ачана йӗркел- 
лӗ пӑхса, вӗсене вӗренме пулӑшса пыни 
те питӗ пархатарлӑ ӗҫ ӗнтӗ. Сӑмах майӗн 
каласан, эпӗ чылай пенсионерсене ҫак 
хастарлӑ карчӑкран пример илме сӗнӗт- 
тӗм... * * *

ҪАВ каҫхине Галина Ивановна тата 
тепӗр ҫын пурнӑҫне ҫӑлса хӑварнӑ— 

инҫетри ялтан илсе пынӑ колхозникӑн 
пӳрлӗ аппендицит пулнӑ, вӑл шӑтса кайса 
шалалла юхма тытӑннӑ. Ҫийӗнчех опера-



ци тумасан, ҫав ҫын кӗҫӗрех вилсе кайма 
пултарнӑ,. Анчах кун ҫинчен аслӑ врач 
пире ытахальтен кӑна, нимех те пулман 
пек ҫеҫ каласа кӑтартрӗ. Хӑнӑхнӑ ӗҫ ӗн- 
тӗ, мӗн калӑн!

Ирхине вӑл пире пӗтӗм больницӑпа 
унӑн хуҫалӑхне кӑтартса ҫӳрерӗ. Эпир 
чирлисене йышӑнакан пӳлӗмсенче, пала- 
тӑсенче, кухньӑра, электростанцинче, га- 
ражра пултӑмӑр. Пур ҫӗрте те йӗркелӗх, 
хуҫа куҫӗ пурне те ҫирӗп сӑнаса тӑни 
курӑнать. Ҫавӑн чухнех тата эпир кунта 
ӗҫлекенсем те, больницӑна сывалма пы- 
нисем те аслӑ врача питӗ хисепленине 
асӑрхарӑмӑр. Кашниех ун ҫине ӑшӑ кӑ- 
мӑлпа пӑхать, ӑна чун-чӗререн сывлӑх 
сунать.

...Ҫакна тивӗҫлӗ ҫав вӑл, мӗншӗн тесен 
Галина Ивановна хӑйӗн вӑйне, пӗлӗвӗсе- 
не, хастарлӑхӗпе пултарулӑхне пӗтӗмпех 
ҫынсен сывлӑхне упрас ӗҫе парать. Вӑл— 
халӑхӑн пысӑк тусӗ.



Вӗри чӗре, ылтӑн алӑсем . 
Телей тимӗрҫисем  
Вагонсем илемленсе тухаҫҫӗ  
Халӑх тусӗ, тухтӑр

